MARK
TE LONO TAUKAREKA
INAATARATARA MARK
TEHAKATAAKOTO
TE LAUPEPA NEI

Te Lono Taukareka i naa taratara Mark e kaamata
maa teenei ko “teLonoTaukareka 1iJesus

Christ, teTamaTeAtua.” Jesus etarataraina
ma setama esosorina tautari Kkianataratara
emee, aa etarataraina hoki ma setama
hakamaatua. Te tiputipunei e hakailotia
ianaakonaki e kauake kite henua, iana haimahi
iaruna naatippua hakallika, aa ianalavaa te uii
naahaisara tehenua. Jesus maraa etaratara
maa ia kote Tama te Henua, teelaa niau no mate
kihakasaoria te henua inaa mahi te haisara.

Mark e taratara tonu aa see kkapo i ana kaumai
telono iJesus, aa etaratara haimahi inaavana
Jesus nimee, seemee maa etaratarakoi
inaataratara aa manaaakonaki Jesus nikauake
kite henua. Ttama nisissii telaupepanei
ekaamata notaratara iteauana John te Baptis,
aa Iitesaaita Jesus nitoo tehakaukautapu
kausuusuhia Satan. Kiotiraa aia kuhanotonu
no taratara itesaaita  Jesus nikaamata
ana heuna noakonaki tehenua kahakamasike
naatama emmaki. Iloto anaheunanaaraa,
naatama etautari iJesusnaa nikaamata
noilloa  hakaraaoiiloo iaala, tevanaiaa
naatama seefiffai kiaalaraa niffuri nomee
tekauvana ehakallika kiaala. Tehakaotiana
naataratara telaupepanei etaratara inaavana

nissura inaaaso hakaoti Jesus itananoho
ninoho itemaaramanei. Naa taratara naa
e hakatahito kitanasaaita nituukia Kkitekros
aa itanamasike maiana ite mate.

Naataratara hakaoti ite Lono Taukareka nei,
teelaa ehakamaatinoria kinaamak peeneiraa
[ ... ], etammaki naatama ehai maa teenaa
nitaratara telaatama, seal mako ttama nisissii
telaupepa nei.

Naa takkoto naa taratara iloto telaupepanei

Te kaamata te Lono Taukareka 1.1-13
Jesus e mee ana heuna iloto Galilee 1.14—9.50

E kaamata i Galilee no tae kiJerusalem 10.1-52
Tewiki hakaoti Jesus iJerusalem aa
manaa matakaaina etauppiri kiJerusalem

11.1—15.47
Jesus ku masike ite mate 16.1-8

Te saaita TeAriki ni hakasura ki ana disaipol aa
tanasaaita niahe kitelani 16.9-20

John te Baptis e hakaea naataratara TeAtua
(Mt 3.1-12; Lk 3.1-18; Jn 1.19-28)

1 TeLono Taukareka iJesus Christ, te Tama
TeAtuaraa, ekaamata peenei. 2 Isaiah, tepure
TeAtua, nisissii peelaa, “TeAtua etaratara
peenei, ‘Nau makiheuna takupureraa kihano
imuaaau nopenapenamai hakaoti tooara.=
3Emee tetama etanitani varomai iloto mouku,
‘Penapena mai hakaoti te ara TeAriki;

hakatonu tana ara makiauraa kitonu!’ >
4 Teenaa hakasuramaiiloo John imouku

no sare hakaukautapu tehenua kahakaeaake
peelaa, “Kootou tiiake naahaisara kootounaa

% 1.2 Mal3.1 * 1.3 Is 40.3 (LXX)

aa kootou kumee kihakaukautapuina kootou,

kiuiia naahaisara kootou TeAtua.” > E tammaki
naatama inaamatakaaina iloto Judea aa ma

naatama iJerusalem niooake nohakannoo
kiJohn. Naatamanaa niooatu nohakaari
naahaisara laatou, teenaa huriatuiloo John
no hakaukau tapuina laatou iloto te Riva Jordan.

6 John ehakao kinaahekau ellana
kinaa huruhuru naa kamol, aa e tuu
kitettuu epena kitekiri temanu; aia ekai

kinaahani tevao aa ma naamanu _emee
pee konaatamatelaanui> 7 Ala nihakaea

kinaatamaraa peelaa, “Tetanata makiau
imuriaakuraa ehakamaatuaare iaa nau, aa

nauneiiloo see tau tesuruatu noveetea naauka
anataka. 8 Kootou ehakaukautapuina anau

kiteval, alaiaa makiau nohakaukautapuina
kootou ki TeAitu Tapu.”

Tesaaita Jesus nihakaukautapuina, aa
tana saaita ni usuusuhia Satan

(Mt 3.13—4.11; Lk 3.21-22; 4.1-13)

9Seerooroa koiraa, Jesus ni hanake i Nazareth,

teenaa tematakaaina iloto Galilee. Teenaa
ala nihakaukautapuina hoki John iloto te Riva
Jordan. 10 Saaita lokoi Jesus nimasike ake
itevairaa, ala nikite inaataarakiake telani
kahanoiho TeAituraa ma serupe no takoto
iaaIa. 11 Teenaa tarataraihoiloo tereoraa
itelani peelaa, “Koenaa kotakuTama elleeai
takumanava; nau e hiahiailoo iaa koe.”#

12 Ttesaaitanaa lokoiraa ala niusuhia
TeAituraa kihano kiloto mouku,

% 1.6 2Kgs1.8 % 1.11 Gen 22.2; Ps 2.7; Is 42.1; Mt 3.17; 12.18;
Mk 9.7; Lk 3.22

13 kanohoaiiloo naaaso ematahaa, aa
itanasaaita nitaka  vaaroto mouku raa,
ala niusuusuhia peenaa Satan kitahuri

tanamanava. AJa nitaka ma naamanuvao
e kaittama, tevana iaa naa ensol raa ni mmata ake
kiaala.

Naa disaipol mua Jesus
(Mt 4.12-22; Lk 4.14-15; 5.1-11)
14 Tesaaita John nioti teponotia kiloto
teharekarapusiraa, Jesus nihano nohakaea

te Lono Taukareka TeAtuaraa 1Galilee.
15 Aa Ia nihakaea peelaa kinaatama
itekinanaa, “Teasoraa kutaemai, teenaa
te Nohorana TeAtuaraa ku saaita mai koi!
Kootou tiiake naahaisara kootounaa, aa
kootou ku hakataakoto tonu ite Lono Taukareka
TeAtua!”=

16 Tteaso tokotasiraa, Jesus nisasare vaatai

te Namo Galilee nokiteiloo itehaanau Simon
laaua ma Peter, e puipui ika ki te kupena. 17 Jesus

kimee ake kilaaua, “Koorua oomai notautari
kiaanau, kiakoina koorua itehaanotatama.”
18 Te takarua naa nitiiake naakupena laauanaa
itesaaitanaa lokoi, no oo atu vaamuri Jesus.

19 Jesus nisareatu kimua hakamaarie
no kiteiloo itelaa haanau, James laaua ma John,
naatama Sebedii. Tetakaruaraa ennoho iloto
laaua potiraa kaonoono naakupena laaua.
20 Tte saaita koi Jesus nikite itetakaruanaaraa,
kannakeiloo kilaaua kiooake. Tetakaruanaa
nimassike notiiakeiloo laaua tamana, Sebedii,
kanoho iloto te poti ma naatama nitauia laatou

% 1.15 Mt 3.2

kihahaanota hakapaa laatou, aa laauaiaa kuoo
vaamuri Jesus.

Tetanata e tauria te tipua
(Lk 4.31-37)

21 Jesus ma anadisaipolraa nioo no ttaeiloo
kitematakaaina Capernaum, teenaa iteaso
te Sabatraa, Jesus nihano kiteharelotu
naajewraa nokaamata teakonaki naatama.

22 Naatama nihakannoo kiaalaraa niohoiloo
itemattoni anataratara, see mee pee konaatisa

naaloo. Anataratara ekauakeraa nitaratara
hakamaatuailoo.® _ _ _
23 Emee tetanata etauria tetipua e noho iloto

teharelotunaa. Teenaa tetanatanaa nimasike
no tanitanivaro peelaa kiJesus, 24 “Jesus te tama

iNazareth, se aa taau e mee imaatou? Eaa? Koe
e au notaaia maatou? Nau eiloa iaa koe, koe naa
kote Tama e tapu TeAtua!”

25 Teenaa kivaro ake Jesus, “Ppui too pukua aa

koe kuhakataha ittamanaa!” o
26 Tetipua e tau ite tanataraa nillea ka kappisi

anavaro, araa urumaiiloo kitaha. 27 Naatama

itekinanaa niohoiloo Kkavasirisiri Kkilaatou
sokolaatou, “Teenei seaa Lkumee peenei?

Eaa? Teenei niakonaki hoou? Teenei
setama hakamaatuailoo, teenei ehakannoo ai
naatippuaraa kianataratara!”

28 Teenaa telono inaavana Jesus emeenaa
nitere kinaakina hakkaatoa iloto Galilee.

Jesus ehaia ala telopo tama emmaki

no taukalleka.
(Mt 8.14-17; Lk 4.38-41)

% 1.22 Mt 7.28-29

29 Jesus aa ma anadisaipolraa nimassike
itehareloturaa kaoo tonuiloo kite hare Simon
laaua ma Andrew, teenaa James laaua ma
John nioo laatou hakapaa. 30 Tehinaona ffine
Simonraa emoe kamakallilliri ianamoelana
i1hare. Itesaaita lokoi Jesus nitaeaturaa,
naatamaraa nitaratara ake ite maki te ffine naa.
31 Teenaa hanatuiloo Jesus Kkiteffinenaa
notaaohi tanarima nohakamasike Kkiaruna.
Temakalliiraa nimahana iteffinenaa, teenaa
masikeiloo ia nokaamata tetattaa naakaikai
laatou.

32 Telaasurunaa, tesaaita telaa nisururaa,
tehenua nitooake naamaki hakkaatoa aa
ma naatama etauria naatippuaraa KkiJesus.
33 Tekanohenua te matakaainanaa nikkutu ake
katoo ihaho tetootoka tehare. 34 TJesus
nihaia ala telopo tama emmaki itekau
maki notaukalleka, aa naatama etauria
naatippuaraa nihaia ala hoki notaukalleka.
Teenaa naatippua nitau inaatamanaa nipuuia
ala kiseetaratara, inaatippuanaa eilloa iaala.

Jesus e hakaea naa taratara TeAtua i Galilee
(Lk 4.42-44)

35 Itetahaata poo, tesaaita telaa sekisoporaa,
Jesus ni maahuru no hano kite kina see hai tama
itaha tematakaainanaa notaku. 36 Teenaa
Simon manaatama ettaka laatounaa nioo
nosessee iaala. 37 Saaita naatamanaa nillave
laalaraa, naatamanaa kimee ake, “Te henua ka-
too e sessee iaakoe.”

38 Jesus kimeeake, “Taatou kioo Kkiaaraa
matakaaina itekinanei. Nau emee kihakaea
teLono Taukarekaraa kinaatamanaa hoki,
iteenaa ko akuheuna e au nomee.”

39 Teenaa  hakatakailoo Ia  vaaroto
naamatakaaina hakkaatoa iloto  Galilee,
kahakaea naataratara TeAtua iloto naa hare lotu
naajJew, aa kahanahana naatippua etau

inaatama inaakinanaa.®

Tetanata e maki e haia Jesus no taukareka
(Mt 8.1-4; Lk 5.12-16)

40 Te tanata tokotasi e haia teleprosi ni hanake
no tuu ki ana turi imua Jesus no mee ake, “Kimee
koe ehiihai, koe kuau nohakamaaramatia
taku haitino.”

41 Jesus niarohailoo itetanatanaa, teenaa
haarooatuiloo tanarima noppaa 1iaaia
kameeake peelaa, “Nau ehiihai. Koe
ku taukareka!” 42 Tekirippararaa niseai

nomaaramamai lokoi tehaitino tetanata.
43  Teenaa heunatiailoo Ia tetanataraa
kihano, kahakaapoake tanataratara peelaa

kiaaia, 44 “Koe seehakaari kisetama makoe

nihaia anau notaukareka. Tere tonu
kitemaatua tehareloturaa nomee kimmataia
iaakoe; aa kikkite tehenua makoe

kutaukarekaraa, koe kuhakaara nimee maau
kiTeAtua kihakamaarama toohaitino, tautari
kinaataratara Moses ni kauatu.”=

45 Tevanaiaa te tanata naa nihano
nosare taratara kinaatama hakkaatoa itevana
Jesus nimee kiaaia. Teenaa kiseelavaaai Jesus
tehano kinaakina tehenua ennohoai; ala
nitaka kinaakina teelaa seenohoria tehenua,
iaa tehenua niooatu inaamatakaaina Katoo
nommata iaala itanakina enohonaa.

% 1.39 Mt 4.23;9.35 ¥ 1.44 Lev 14.1-32

2

Ttama seelavaa tesasare ehaia Jesus

no taukareka
(Mt 9.1-8; Lk 5.17-26)

1 Kullaka anaasoraa, Jesus niahe
ki Capernaum, teenaa telonoraa nitere maa
Ia kuoti tetaeake kihare. 2 Etammakiiloo
naatama niooake nokkutu itanahare enoho,
te hare naa nikkapi hakaoti ttama, aa i haho hoki
tetootokaraa niseehai sao. Teenaa hakaeailoo
Jesus naataratara TeAtuaraa Kkinaatama
ekkutu itekinanaa. 3 Teelaa setakahaa
taanata essauake tetanata seelavaa tesasare
kiJesus. 4 Tevanaiaa naatamanaa niseelavaa
te hakasao atu ma tetama seelavaa te sasareraa
kiJesus, itehareraa ekkapi ttama. Teenaa
kikkake naatamanaa nohakahotu tetaffuu
iaruna tekina Jesus enoho, nohakatereiho
tetanatanaa iaruna anamoelana kimua Jesus.
> Tesaaita Jesus nikite maa naatamanaa
etaaohimanava iaalaraa, ala kimeeake
kitetanata seelavaa tesasare, “Takutama,
oo haisara euiia anau.”

6 Emee naatisa naaLoo itekinanaa ennoho
ka hakataakoto sokolaatou peelaa, 7 “Ttama nei
elavaa peehea tetaratara peenei? Ttamanei
e taratarailoo pee ko ia ko TeAtua! TeAtua sokoIa
elavaa teuii naahaisara!”

Jesus nituu koi kailoa inaamannatu
ettuu ma naatamanaa. Teenaa kimee ake
Ia peelaa kilaatou, “Ai Kkootou ettakaai
ma naamannatu peenaa? 9 Tetaratarahea
ehainauhie tekauake kitetanata seelavaa
tesasarenei, tetaratara emee maa, ‘Oohaisara
e uiia anau,’ seai, tetaratara e mee maa, ‘Masike

no too oo moelananaa, aa koe kusasare?’ 10 Nau
emee kihuriatu peelaa ma Ttama te Henuaraa

kotetama hakamaatua itekerekerenei teelaa
elavaa teuil naahaisara.” Teenaa huriiloo
Ia nomeeake Kkitetama seelavaa tesasare,
11 «“Nau evanaatu kiaakoe, masike notoo
oomoelananaa aa koe kuhano kihare!”

_ 12 Naatama ettuu itekinanaa nittoka katoo
inaamasike te tanata naa no too ana moelanaraa
kahano kitanahare. Laatou nioho hakkaa-
toa kataratara hakanau i TeAtua peelaa, “Taatou

nisee haivanailoo peenei nikkite imua!”

Jesus e kannaa iLevi
(Mt 9.9-13; Lk 5.27-32)

13 Jesus niahe hoki kitai teNamo Galilee.
Emee naatama nikkutuake kiaala, teenaa
kaamatailoo Ia teakonaki naatamanaa.
14 Kiotiraa, sareiloo Ia vaatai nokite itetama
€a0ao naatakis enoho itanakina eheheuna.
Teinoa tetanatanaa koLevi, tetama Alpius.

Jesus kimeeake, “Tautarimai iaanau.” Levi
ni masike nohanatuiloo vaamuri Jesus.

15 Ttesaaita Jesus ninoho kakai ma
anadisaipol itehare Leviraa, etammaki

naatama eaoao naatakis ma naatama haisara
niooake nokkai laatou hakapaa. Iteaa,

etammaki naatama peenaa ettaka ma Jesus.
16 Saaita naaFaarisi, teelaa eheheuna maa
nitisa naalLoo, nikkite maa Jesus enoho
kakai hakapaa ma naatamahaisara aa ma
naatama eaoao naatakisraa, laatou Kkivasiri
peelaa kianadisaipol, “Ai ttamanaa ekaiai ma
naatama peenaa?”

17 Tesaaita Jesus nilono inaataratara
naatamanaa ehairaa, ala kimee ake kilaatou,
“Teelaa seai konaatama see mmakiraa e kaavea
nommata itetokta, teelaa konaatamaare
e mmaki. Nau niseeau nossee kinaatama
e ttonu naa ora laatou, seai. Nau niau no ssee are
kinaatama haisara.”

Tetaratara ite hakapakuu
(Mt 9.14-17; Lk 5.33-39)

18 Jtesaaita tokotasiraa naadisaipol John
teBaptis ma naaFaarisiraa ehakapakuu

see kkai. Teenaa emee naatama niooake
kiJesus novasiriake peelaa, “Sevana peehea

naa disaipol John ma naa disaipol naa Faarisiraa
e hakapakuu see kkai 1naaasonei, aa
oo disaipolraaiaa e kkaivare koi?”

19 Jesus kimeeake, “Naatama earumia

kite kaikai teaavanaraa makinnoho seekkai
peehea, ma tetanata eaavanaraa enoho

ilaatou? Saaita tetanatanaa koinoho ma
laatouraa, naatamanaa makiseelavaa tettaka

seekkai. 20 Tevanaiaa teasoraa maXKitae mai,
tetanata eaavananaa makitoa ilaatou. Teenaa
naa tamanaa ma ki hakapakuu ite saaita naa.

21 “Seehaitama essae tetapaamaro hoou
kippoo nottui kitekkahutuai, itetapaamaro

hoouraa makiffano nomasae temaro tuai.
Teenaa te masae te kkahu tuainaa makilasiiaa.
22 Aa seehaitama hoki eutu tewain hoouraa
kiloto naapaeke eppena kinaakirituai

naasipsip, iteaa tewain hoounaa makippuna
nomasae tepaekenaa. Teenaa tewain
hoounaa makimannini pakava aa te paeke naa

ku hakallika. Tewain hoouraa kiutuhia
kinaa paeke hoou.”

Jesus ko TeAriki te Sabat
(Mt 12.1-8; Lk 6.1-5)

23 TteSabat tokotasiraa, Jesus nisasare
ma anadisaipolraa vaaroto naaverenawit,
aa anadisaipolnaa nisassare kahakihaki
naahua naawit kakkai.* 24 Teenaa kimee ake
naaFaarisiraa peelaa kiJesus, “Ttoka, ai
oodisaipolnaa ehaiaai laatou naavana
naaLooraa eppui kiseehaia ite aso te Sabat?”

25 Jesus kimeeake, “Kootou niseaiiloo
kippau teLaupepaTapu itevana David nimee
itanasaaita nihiikai?®* Aia ma naataanata
e ttaka ma iaraa nihiikkai, 26 teenaa aia nihano
kiloto tehare TeAtuaraa nokai naaharaoa
ehakaara kiTeAtua. Tevananei nimee itessao
Abaiatar ninoho ma kote Maatua Hakamau.
InaalLoo taatouraa, teelaa konaamaatua koi
elavaa te kkai naa haraoa naa. Tevanaiaa David
nikaina aia naaharaoanaa, nokauake hoki
kinaataanata e ttaka ma iaraa ka kkai.”*

27 Jesus kittaoake hoki, “TeAtua nituku
teSabatraa kisura setaukareka maa naatama
te maarama nei; seemee maa TeAtua
nipenapena naatama temaaramanei Kkisura
setaukareka maa teSabat. 28 Teenaa
Ttama te Henuaraa hoki ko TeAriki te Sabat.”

3

Te tanata e mmate tanarima
(Mt 12.9-14; Lk 6.6-11)

% 2,23 Deut 23.25 ¥ 2.25 1Sam 21.1-6 % 2.26 Lev 24.9

1 Kiotiraa Jesus kuahe kiteharelotu naaJew,
aa iloto tehareloturaa teelaa _ setanata
emmate tanarima tokotasi. 2 Ennoho
naatama itekinanaa hoki, teelaa esesseeara
kitaratarahaaeoina laatou ]esus Naatamanaa
nitokatoka seemuu kimmata laatou maa kimee
maa Jesus ehuri nohaia aia tetanatanaa
no taukareka iteSabat. 3 Jesus Kkimeeake
kite tanata e mmate tanarima, “Kau no tuu imua
naatamanei hakkaatoa.” 4 Teenaa vasiriiloo
Ia kinaatama ennoho itekinanaa, “NaaLoo
taatouraa etaratara maa seaa ettana kihaia
taatou iteaso teSabat? Kitokonaki taatou
telaa tama, seai, ki haia hakallikaina te tama naa?
Eaa? Kihakaora tetama kiora, seai, kitaa
tetama kimate?” Tevanaiaa naatamanaa
niseaiiloo setaratara ni mee ake.

5 Jesus nittokahaaeo kilaatou, tevanaiaa
ala niaroha hoki itellononataa naatamanaa
itetaratara. Teenaa mee akeiloo Ia Kkitetanata,
“Ffora toorima.” Te tanataraa niffora tanarima
notaukareka hoki. 6 NaaFaarisiraa nioo
nokkutu hakapaa ma naatama itekaavena

Herodraa notaratara iteara laatou makimee
kitaia laatou Jesus.

Te kuturana tama itai te Namo Galilee
7Teenaa kihakataha Jesus ma anadisaipolraa
kaoo kiteNamo Galilee, aa tekuturana

tama etammakiraa niooatu vaamuriaana.
Teenaa nitama eoomai iGalilee, Judea,

8Jerusalem, te matakaaina e ttapa ma ko Idumea,
tematakaaina etuu hakakkipu 1iJordan,
aa manaamatakaaina ettuualleha iTyre

ma Saidon. Naatama hakkaatoa inaakinanaa
niooake kiJesus ilaatou nillono ianavana

emee. 9 Tekuturanaraa elasiiloo, teenaa
kimeeake Jesus kianadisaipolraa Kkitooake
hakaoti sepoti, itehenua kumuimuiatu
katoo kiaala. 10 Jesus nihaia ala telopo
tama emmaki notaukalleka, aa aaraatama
emmaki ehakasaosaoake kiaala makippaa

naarima laatou iaala.» 11 Aa inaasaaita
naatama e tauria naatippuaraa e kkite iaa Iaraa,

naatamanaa maraa eooatu noppesi kimua
Jesus notanitanivaro peelaa, “Koe koTtama

TeAtua!” )
12 Teenaa kihakaapoake Jesus tanataratara

kilaatou, kisee hakaea ki se tama iaa Ia.

Jesus ehiri tetakasinahuru maa tetakarua

aposol
(Mt 10.1-4; Lk 6.12-16)

I3 Kiotiraa Jesus kuhano kiaruna te mouna,
teenaa aruiloo kianatama e fiffairaa kioo ake.
Te saaita naatamanaa nittae akeraa, 14 hiriiloo
Ja tetakasinahuru maa tetakarua taanata
kiheheuna maa Ia. Naatamanaa nitaapaa
ala maa niaposol. Ala kimeeake, “Kootounei
ma ki heheuna maa nau. Kootou ma ki heunatia
anau hoki kioo nohakaea teLono Taukareka,
15 teenaa naa mahi TeAtua ma ki ttaka ma kootou,
kilavaa kootou te hanahana naa tippua.”

16 Teenei tetakasinahuru maa tetakarua
aposol Jesus nihiri: Simon (ttama nitaapaa
Jesus mako Peter); 17 Tehaanau James laaua ma
John, naatama Sebedii (takarua nitaapaa Je-
sus ma ko Boanerges, teenaa ko te taratara e mee
maa, ‘NaaTamalliki teHatturi’); 18 Andrew,
Philip, Bartolomiu, Matthew, Thomas, James

% 3,10 Mk 4.1; Lk 5.1-3

ttama Alpius, Tadeus, Simon, te tama te kaavena
teelaa see fiffai maa Rome eroorosi ilsrael, 19 aa
koJudas Iscariot, tetama makihakaarina aia
Jesus kinaa hakamau.

Jesus laaua ma Belsebul
(Mt 12.22-32; Lk 11.14-23; 12.10)

20 Kiotiraa hanoiloo Jesus kihare, teenaa
emee hoki tekuturana tama etammaki
nikkutuake kiaala. Jesus ma anadisaipolnaa
niseelavaailoo tekkai hakaraaoi. 2! Itesaaita
naa hareaakina Jesusraa nillono ite meeneiraa,
ooakeiloo makitoa laatou ala, teenaa
iaaraatama etaratara maa Jesus kuvvare.

22 Emee aaraaTisa naaLoo teelaa niooake
iJerusalem nitaratara peelaa, “Ttamanaa
e tauria Belsebul! Teelaa ko te tipua hakamauraa
e kauake anamabhi kite tamanaa, teenaa kilavaa
ia te hanahana naa tippua.”#

23 Teenaa kiaruake Jesus kinaatamanaa
nokauake naatarataranei: “Satan elavaa
peehea tehanaa aia hoki Satan? 24 Kimee maa
naatama sehenua ennohomaavae kahetaa
kilaatou, tekanohenuanaa makiseelavaa
tennoho taukalleka. 25 Kimee maa
nihareaakina ennoho kahakatautau kilaatou,
naatamanaa ma kiseelavaa tennoho
taukalleka. 26 Aa teenaa, kimee maa naatama
itenohorana Satanraa ennohomaavae
ka heheatu soko laatou, tenohorananaa
ma ki see takoto rooroa, aa kumaseu.

27 “Seehaitama elavaa teuruhia aia tehare
setanata haimahi nohuuina anahekau, kimee

% 3,22 Mt 9.34; 10.25

maa te tanata haimahinaa see saisaitia aia imua,
kilavaa aia tetoo naahekau te tanatanaa.

28 “Nau etarataraatu tehakamaaoninei:
Kimee maa setama emee analopo sarailoo,
ka taratara hakallika 1TeAtua, TeAtua
makilavaa tehanaa ala naasara ttamanaa.
29 Taa kimee maa setama etaratara hakallika
iTeAituTapu TeAtua, naasara ttamanaa

makiseelavaa tehanaa. Ttamanaa makinoho
hakaoti ma tanasaranaa.”® 30 (Jesus etaratara

peenei inaatamaraa etaratara peelaa iaala,
“Ttamanaa e taka ma te aitu hakallika.”)

Tetinna manaataaina Jesus
(Mt 12.46-50; Lk 8.19-21)

31 Tetinna Jesus aa ma anataainaraa
nittae ake nittuu 1 haho, teenaa heunatia atuiloo
laatou tetama tokotasi kihare, kimeeake
kiJesus kihanake. 32 Teenaa kimeeake
naatama e kkutu iaalaraa peelaa, “Tootinna aa
ma oo taainaraa e nnoho ihaho, e ssee iaa koe.”

33 Teenaa kivasiriake Jesus, “Koai takutinna

aa koai akutaaina?” 34 Ala kittoka kinaatama
ennohoaareha iaalaraa kameeake peelaa
kilaatou, “Kootou mmata! Teenei takutinna aa
akutaaina. 35 Kimee maa se tama e mee naa mee
takuTamanaraa ehiihai, teenaa setainaaaku,
se kave aaku, aa se tinna aaku.”

4

Teparapol itetama e pesipesi naa hua laakau
(Mt 13.1-9; Lk 8.4-8)
1 Jesus nikaamata hoki teakonaki tehenua
vaatai te Namo Galilee. Te kuturana tama

% 3,29 Lk 12.10

nikkutuatu kihakannoo kiaalaraa nilasiiloo,
teenaa kakeiloo Ia nonoho iloto te poti tokotasi

kaaro notaura itai. Tehenuaiaa ennohoake
iuta, ite manumanu ttai.* 2 Jesus ni akonaki ake

tekaumee hakkaatoa kataratara kinaa parapol,
teenaa etaratara ake peelaa kinaatamanaa:

3 “Hakannoo mai. Teelaa setama nihano
no pesipesi naa huawitraa ki somo itana verena.

4 Ttanasaaita nipesipesi anahua vaaroto
teverenaraa, emee naahuawit nimaaoha
vaaruna tesaarena, Kkalleeake naamanuraa

no kaina. 5 Aaraahua nimaaoha kiaruna
tekorohatu, itekina seehai pela maaoni.

Naa hua wit naa ni mattiri vave lokoi, ite pelaraa
seelasi. 6 Teenaa tesaaita telaa nitiiraa,
naawit nimattiriakeraa nituunia kammate,
inaapatiaka laatou niseettae kilaro.
7 Aaraahua nimaaoha vaaroto tevao tititai, aa
itesaaita naawitnaa nissomoraa, naawitnaa

nitorohia koi naatititainaa no see ffua.
8 Aaraahuaiaa nimaaoha kiaruna tepela

etaukareka. Naa witnaa nissomo hakaraaoiiloo
noppesi naakaikai laatou; aaraawit eppesi

tiki matatoru, aaraawit eppesi temataono, aa
aaraa wit e ppesi telau naa hua.”

9 Jesus kihakaotiatu anataratara peelaa,
“Kimee maa kootou e fiffai ki illoa kootou, kootou
ku hakannoo mai.”

Te hakataakoto naa parapol
(Mt 13.10-17; Lk 8.9-10)

10 Tesaaita naatamaraa nimasseu kanoho
Jesus sokoiaraa, emee aaraatama inaatama

ni hakannoo kiaalanaa nioo ake ma
% 41 Lk5.1-3

tetakasinahuru maa tetakarua disaipolraa

no mee ake ki Jesus ki hakaariake te hakataakoto

anaparapol nikauake kilaatou. 11 Teenaa
kimeeake Jesus, “Naavanahuu iteNohorana

TeAtuaraa, teenei nikauatu nau kikootou. Aa

kinaatama teelaa seettakamai kitaatouraaiaa,

laatou makitoo naatarataranei maa niparapol.

12 Teenaa,

‘Niaaina maa naatamanaa e tokatoka ma ki kkite
laatou, laatou ma ki see kKkite.

Niaaina maa naatamanaa e hakannoo
makillono laatou, laatou
ma ki see massaro.

Iteaa, kimee maa naatamanaa niilloa no ffuri
naamanava laatou ki TeAtua,

TeAtua niaroha ilaatou nouiia naahaisara laa-
tou.” 7%

Jesus e hakailoa ake te hakataakoto te parapol
te tama e pesipesi naa hua laakau.
(Mt 13.18-23; Lk 8.11-15)

13 Teenaa Kkivasiriake Jesus Kkilaatou,
“Kimee kootou seeilloa itehakataakoto
teparapolnei, kootou makiilotia peehea
kootou te hakataakoto aaraa parapol?
14 Ttama nipesipesi naahuaraa emee
maa kotetama esaretaratara inaataratara
TeAtua. 15 Naahualaakau emaaoha vaaruna
tesaarenaraa, emee ma konaatama ellono
inaataratara TeAtua, araanei Satan kuhanake
no huutia naatarataranaa ki see takkoto
iloto naamanava laatou. 16 Naahua
emaaoha vaaruna tekorohaturaa, emee ma
konaatama nifiaffia lokoi itesaaita laatou
nillono inaataratara TeAtua. 17 Araanei

% 4,12 Is 6.9-10 (LXX)

naatarataranaa niseetauhia laatou kitakkoto
iloto naamanava laatou. Naa tamanaa
nilotu itetamaa saaitakoi, aa itesaaita
naahaaeoraa nipakkuuake, ilaatou ettaka ma
naatarataranaaraa, naataratara TeAtuanaa
nitilake koi laatou. 18 Naahua nimaaoha
vaaroto tevao tititairaa, emee ma konaatama
ellono inaataratara TeAtua, 19 tevanaiaa
naatamanaa nihakaapiapiare inaamannatu
laatou kinaavana temaaramanei, teenaa
ko naa kaimannako laatou ma ki haimane
laatou, aa ma aaraavana temaaramanei
teelaa eotimanavaai laatou. Teenaa
konaamannatunaa teelaa seemau ai
naataratara TeAtuaraa 1iloto naamanava
laatou. Naatama peenaa makihainattaailoo
tekkite maa nitiputtipu etaukalleka essura
inaaora laatou. 20 Naahua emaaoha itepela
etaukarekaraaiaa, e mee ma konaatama ellono
naataratara TeAtua notauhia laatou kitakkoto
iloto naamanava laatou, kassura naa tiputtipu
etaukallekaraa inaaora laatou. Teenaa emee
pee ko te tama e tori ana hualaakauraa no ssomo
kappesi telopo kaikai; naalaakau eppesi
tiki matatoru, naalaakau tiki mataono, aa
naalaakau etaa telau i anakaikai.”

Te lamu e uhi ki te kamete
(Lk 8.16-18)
21 Jesus kuttaoatu hoki, “Eaa? Ehaitama
e hakaura tanalamu no uhi ki se kamete, seai ma
e hakalluu kilaro sessoa? Seaiiloo! Ttamaraa
ehakatuu telamuraa kiaruna tearuna, Kkitoo
temaasina telamunaa iloto te hare.= 22 Teenaa,
inaavanahuu hakkaatoa makioti kuilotia,

% 4,21 Mt 5.15; Lk 11.33

aa naavana ettanuraa makioti kulaavea
no hakassuratia kite maarama.* 23 Kimee
maa kootou efiffai kiilloa kootou, Lkootou
kuhakannoo mai.”

24 Ala nivanaake hoki peelaa, “Kootou
hakannoo hakaraaoiiloo kinaataratara
kootou ellono! Teara kootou e ffuri
no hakatonutonu aaraatamaraa, teenaa TeAtua
ma ki hakatonutonu kootou itearanaa hoki,
tevanaiaa tanavana makimee Kkikootounaa
ma ki ttoeiaa.* 25 Naatama nikauake naamee
laatou TeAtuaraa, TeAtua makikauake hoki
aaraamee, aa naatama seai naamee laatou
ni kauake TeAtuaraaiaa, naatamaamee e nnoho
malaatounaa makitoa ilaatou.”*

Te parapol te hua laakau e somo

26 Jesus kutarataraake hoki, “TeNohorana
TeAtua emee peenei. Tetanataraa epesipesi
naahuawitraa iloto tanaverena. 27 Aia
emoe inaapoo, aa iteao kumasike nosasare.
Itesaaitanaa, anawitraa emattiri sokolaatou
ka ssomo. Tevanaiaa tetanataraa seeiloa
maa naawitraa essomo peehea. 28 Teelaa
kotepelaraa emee naawitraa kissomo
noffua; temeemua ematiriakeraa, teenaa
ko te hualaakau, kiotiraa naataumeraa
kuvvoro, aa itesaaita naataumeraa
kumaffaaraa, teenaa naawitraa kuppesi
naakaikai laatou. 29 Saaita naawitraa
ettaettaeraa, tetanataraa kukaamata tetaa
naawitraa Kkitanaparaamoa, emee tevasi
naawitraa kutae mai.”#

% 4,22 Mt 10.26; Lk 12.2 % 4.24 Mt 7.2; Lk 6.38 ¥ 4.25 Mt
13.12; 25.29; Lk 19.26 % 4.29 Joel 3.13

Teparapol tehua telaakau ettapa ma
semastat

(Mt 13.31-32,34; Lk 13.18-19)

30 Jesus kimeeake hoki, “Taatou Kkitaratara
maa teNohoranaTeAtuaraa emee peehea?
Separapol peehea taatou kihakaea kiilloa

hakaraaoi kootou? 31 TeNohorana TeAtuaraa
emee ma kotehua telaakau ettapa ma

semastat, teenaa kotehualaakau epunaamea

hakaoti 1inaahua hakkaatoa. Teenaa
tetanataraa etoo tehualaakaunaa notori
iloto tanaverena. 32 Tehualaakaunaa

kusomoake nolasi hakamatakuiloo, seehai
laakau etae kitelasi telaakaunaa. Teenaa
telaakaunaa kuvvoro anahuilaa ellasi
kallee ake naamanuraa notakitaki naaohana
laatou ite maru telaakaunaa.”

33 Jesus nitaratara kitelopo parapol
peenei itanasaaita nihakaea naataratara
TeAtuaraa kinaatama; ala nikauake tekau
taratara kimallama naapisouru naatamanaa.
34  Ttanasaaita etaratara kinaatamaraa,
ala maraa etaratara lokoi kinaaparapol.
Aa 1inaasaaita laatou ma anadisaipolraa
ennoho sokolaatouraa, ala maraa ekauake
te hakataakoto naa parapolraa ki ana disaipol.

Jesus e haia aia telaniraa no lauhie
(Mt 8.23-27; Lk 8.22-25)
35 Itelaasuru teasonaaraa, Jesus nimee ake
ki ana disaipol, “Taatou ki oo no tere Kkitelaa vasi

tenamo.” 36 Teenaa _tiiakeiloo laatou
tekuturananaa kaoo naadisaipolraa nokkake

kitepoti enohoai Jesusraa Kkatere laatou.
Emee hoki aaraapoti nitauttau itainaa.

37 Seerooroaraa telani elasiraa kupakuu
kilaatou, teenaa tepotilaatounaa kukaakea
naapeau ka utuhia te poti laatounaa.

38 Jtesaaitanaa, Jesus emoe kallano
kitanallanoraa itemurivaka imuri. Teenaa
ffuriatuiloo anadisaipolraa no haarona:

“Tisanei, koe seeanaana peehea maa taatou
kumee kimallemo!”

39 Jesus nimasike novaroiloo kite matani ma
naapeau, “Marinoiho!” Teenaa tukuihoiloo
temataniraa kamarinokkii temoana. 49 Jesus
kihuriatu kianadisaipol, “Kootou e mattaku
iteaa? Kootou sekilavaailoo tetaaohimanava
iaanau?”

41 Anadisaipolnaa nimattaku hakallikailoo,
kavasirisiri  kilaatou sokolaatou: “Teenel
setama peehea, ma tematani aa ma naapeau
ki tuku kiaaIa?”

S

Jesus ehaia ala tetama etauria tetipuaraa
ka taukareka.
(Mt 8.28-34; Lk 8.26-39)

1 Jesus ma anadisaipolraa  nitere
nottaeiloo kitematakaaina Gerasa itelaavasi
te Namo Galilee. 2 Tesaaita Jesus nisepuiho
itepotiraa, emee tetanata etauria tetipua
nihanake itekava nottiri iaa Ia itai.
3 Tetanatanaa setama etaka vaaroto naakava,
aa seehaitama hoki kulavaa tesaisaitia aia
tetanatanaa Kkiseesasare. 4 Telopo saaita
anavae ma anarima e saisaitia naatamaraa, aia
emossiakoi aia naaseninaa. Aia e ha1mah1 are
inaatama itekinanaa, teenaa niseehaitama

nilavaa te hanatu no tautauhia aia. >Itepoo ma
teao, tetanatanaa esare vaaroto naakavaraa
ma naamouna, katanitanivaro peenaa
ka seressere tana haitino ki naa hatu.
Itanasaaita nikite 1iJesus itanakina
etuumairaa, aia nitereatu notuu kianaturi
imua Jesus, 7 notanitani varo atu peelaa, “Jesus,

Ttama TeAtuaNnui! Seaa koe emee iaanau?
Koe seeau nomeepakavaina nau!” 38 (Aia

emeeatu peenaa 1iJesus kuoti tevanaake
kitetipuaraa kihakataha iaaia.)

9 Teenaa ki vasiri ake Jesus, “Ko ai tooinoa?”

Tetanataraa kimee ake, “Taku inoa
ko ‘te Kaavena’, imaatou etammaki.” 10 Teenaa
aia kitanitaniake kiJesus Kkiseekerekereia
laatou itekina laatou e nnoho naa.

11 Ttesaaitanaa, teelaa nipoi etammaki

ettuu kakkai itevasi temouna. 12 Teenaa
naatippuaraa nittaniake peelaa KkiJesus,

“Kaavea maatou kinaapoi, aa kutiiake maatou
kiuru notau iloto naapoi.” 13 Jesus nitiiake
Ia naatippuaraa kaoo, teenaa hakattahailoo
naatippuaraa itetanatanaa kaoo notau
inaapoi. Naapoinaa hakkaatoa, elava
naasimata elua, niffuro Kkitehakattooana

temounaraa nomaaoha kiloto tenamoraa
no mallemo.

14 Naataanata e roorosi naapoinaa
niffuro nohakatere telonoraa kinaatama
te matakaainanaa aa ma _ naatama
ennoho inaakerekere laatou inaatautaha
te matakaaina naa. Teenaa naatama

inaakinanaa niooake nommata itevana
nimee naa. 15 Te saaita laatou ni ttae ki Jesusraa,

laatou nikkite ite tanata nivvareraa e noho mai.

Ala kuhakao anahekau aa kuatamai hoki;
teenaa laatou ni mattaku hakkaatoa. 16 Naa tama
nikkite inaavana nissuranaa nihakaea
kinaatamaraa itevana nimee itetanatanaa,
aa itevana hoki nimee inaapoi.

17 Teenaa ffuriatuiloo = naatamanaa
novanaake KkiJesus kihakataha itematakaaina

laatounaa. ) ] ) _
18 Tesaaita Jesus nimee kikake Kkite poti laa-

touraa, tetanata nivvareraa nihanatu no ppura

makikakeatu ia. o
19 Araa nei Jesus ni see hithai maa te tanata naa

ekakeake. =~ Ala nihuriare novanaake
peelaa kiaaia, “Ahe kihare kiootamaraa

notarataraake inaavana TeAriki nimee
kiaakoe, aa koe kutarataraake inaatiputipu

temanavaaroha TeAriki iaa koe.”
.20 Teenaa hanoiloo_tetanatanaa nohakaea
kinaatama iDekapolis™ itana vana nihaia Jesus.

Naatama nillono iaaiaraa nioho hakkaatoa.

Te tamarikiffine Jairus aa ma teffine etere
tanattoo
(Mt 9.18-26; Lk 8.40-56)

21 Tesaaita Jesus niahe Kkitelaavasi
tenamoraa, etammakiiloo naatama niooake
no kkutu ake kiaaia itai.

22 Teenaa suraatuiloo tetanata ettapa ma

koJairus, aianaa sehakamau teharelotu
itekinanaa. Itanasaaita nikite iJesusraa, aia
nipesi kianaturi imua Jesus, 23 notaroake
peelaa, “Taku tamariki ffine raa e maki
hakallikailoo. Kau nohakapiri oorima iaruna
taku tamarikinei ki maroorooia, aa kiora hoki.”

* .
5.20 Dekapolis; teenaa kotetaratara emee maa,
‘naa Matakaaina e Sinahuru’

24 Teenaa ooiloo laaua ma tetanatanaa.
Etammakiiloo naatama nisassare kaoo laatou
hakapaa, teenaa e muimui atu katoo iana vasi.

25 Emee teffine etere peenaa tanattoo,

teenei kulavaa naasetau esinahuru maarua.
6 Anamane nioti katoo tepesi Kkinaatokta

kiooake nohaia aia Kkitaukareka, tevanaiaa
aia niseaiiloo kitaukareka; tanamakinaa

nihano koi nolasi. 27 Teffinenaa kuoti telono
inaavana Jesus nimee, teenaa hanakeiloo

ia iloto tekuturanaraa vaamuri Jesus,
28 kamaanatu sokoia peelaa, “Kimeekoi nau
epaa takurima ianahekau e hakao, teenaa nau
ma ki taukareka.”

29 Araa sareatuiloo ia nopaa tanarima
kitettapa tekkahu Jesus; teenaa tanattoo
nimotuhua lokoi itesaaitanaa, aa aia
kulono hoki ma teelaa setaukarekaraa

kusura itanahaitino. 30 Jtesaaitanaa
lokoiraa, Jesus nilono maa teelaa nimahi

e_maffana iaa Ia, teenaa hakatahuriiloo Ia
kinaatamaraa novasiri, “Teelaa koai tetama
epaa itakukkahu?”

31 Anadisaipolraa kimee ake, “Mmata
inaamuimuiatu naatamanaa ioovasi; koe
e vasiri peehea ma ko ai tetama e paa iaa koe?”

32 Tevanaiaa Jesus nitokatoka koi kite Ia
itetama nipaa kiaaIa. 33 Te ffine raa niporepore
itanamataku itevana nimee 1iaaila, teenaa
hanakeiloo nopesi kianaturi imua naavae Je-
sus, notarataraake tehakamaaoni inaavana
nissura iaaia. 34 Jesus kimeeake kiaaia,
“Takutama, koe kutaukareka iaakoe emau
toomanava iaanau; aa tere nonoho hakaraaoi.”

35 Te saaita Jesus koitaratara ake kite ffineraa,
tetama tokotasi itehare Jairusraa kutaeake
novanaake KkiJairus, “Tootamarikiffineraa
kumate; koe seeanaana makivanaake koe
kite Tisanaa kiau.”

36 Jesus niseehakannooatu Kkinaataratara
naatamanaa ehai; ala nihuri novanaake
kiJairus, “Koe seemataku; taaohimanava
koi iaanau.” 37 Jesus niseehiihai maa
nitama kiooake. Ala nitoa koi ala Peter
ma tehaanau James ma John kaoo laatou.
38 Laatou niooatu nottaeiloo _Kkitehare
Jairus, teenaa kilono Jesus inaahevaahuri

teharenaa. 39 Teenaa uruatuiloo Ia kihare
nomee ake kinaatamanaa, “Kootou ettani

iteaa?  Ttamarikinaa seemate, tamanaa
e moe koi!”
40 Naatama iloto te harenaa

ni hakasakammini koi naa kaisu laatou
iaala, teenaa kerekereiailoo Ia naatamanaa
kioo kihaho. Araa toailoo Ia naamaatua
tetamarikiraa aa ma tetakatoru disaipol
niooake ma Iaraa, kauruatu laatou kitekina
tetamarikiraa emoe. 41 Teenaa kapaatuiloo
Jesus kiterima tetamarikiraa nomeeake
haka Hebrew peelaa, “Talitha koum,” teenaa
kotetaratara emee maa, “Ttamarikiffinenei,
nau evanaatu kiaa koe, masike ki aruna!”

42 Te tamariki ffine naa ni masike ite saaitanaa
lokoi nosasare vaaroto tehare. (Naa setau
tetamariki naa e sinahuru maarua.) Naa maatua
te tamarikinaa nillee hakaoti naamouri laaua.
43 Tevanaiaa Jesus nihakaapoake kilaaua

kiseetarataraake laaua kisetama itevana

nimeenaa. Araa mee akeiloo kilaaua kikauake
nikaikail ma te tamarikiraa kikai.

6

Jesus e sahea naa tama i Nazareth
(Mt 13.53-58; Lk 4.16-30)
1 Jesus nimasike itekinanaa noahe ma

anadisaipol kitanamatakaaina. 2 Tteaso
te Sabatraa, ala nihano no kaamata
anaakonakiraa iteharelotu naajew.

Etammakiiloo naatama niooake; aa itesaaita
naatamanaa nillono ianataratararaa, laatou
nioho hakkaatoa, teenaa Kivasirisiri laatou
peelaa, “Teenei seiloa tetamanei etoomai
ihea? Teenei seatamai aa nimahi tetamanei
nikauake eai kilavaa ia teppena naamirakol?
3 Eaa? Teenei seai kotekapenta, tetama Mary?
Teelaa seai kolaraa emee anataaina koJames,
Joseph, Judas aa koSimon? Eaa? Teelaa seai
koanakaveraa ennoho itekinanei?” Teenaa
naatamanaa nisee fiffai malaatou ehakannoo
kiaaIa.

4Jesus ki mee ake kilaatou, “Te pure TeAtuaraa
ehaia hakaraaoina naatama ianamatakaaina
katoo ehano; aa itanatinomatakaainaraaiaa,
ala ehakakkeeina. Teenaa anatino
haanaunaraailoo makiseeilloa atu kiaaia.”=

5 Jesus niseelavaa tehakassura nimahi TeA-
tua itekinanaa; ala nihakapiri koi tanarima

laruna naauruaitama emmaki notaukalleka
naatamanaa. 6 Ala nitekiiloo inaatamanaa
nisee hakannoo kiaaIa.

% 6.4 Jn4.44

Jesus e heuna te taka sinahuru maa te takarua
disaipolaanaraa kioo

(Mt 10.5-15; Lk 9.1-6)

7 Jesus niaruake kitanatakasinahuru
maa tetakarua disaipolraa kiaala. Teenaa
uuiatuiloo Ia naamahi TeAtua Kkilaatou,
kilavaa laatou tehanahana naatippua. Araa
heunatiailoo Ia naatamanaa ka oo, tiki takarua,
nomee anaheuna. 8 Teenaa ala nitarataraake
peelaa kilaatou, “Kootou seal nimee ma
niharaoa, naapaeke ehahao hekau, aa ma
nimane etoo kaoo makootou; kootou too koi
naatokotoko kootou.# 9 Kootou hakao nitaka
ma kootou, tevanaiaa kootou seetoo maa
ni ssoakkahu maa kootou.” 10 Ala nivanaake
hoki peelaa, “Naa hare kootou e toa kinnohoraa,
kootou kunnohotonu inaaharenaa Kkitae
kitessao kootou emassike itematakaainanaa
kioo. 11 Aa kimee naatama te matakaainanaa
seeooatu notoa kootou aa seehiihakannoo
kikootou, kootou kutiiake te matakaainanaa aa
kootou ku 00. Tesaaita kootou eooraa, kootou
ku tahitahi naa kerekere e mmau inaaororovae
kootou, kiilloa naatamanaa maa tetiputipu

laatou e hakasuraraa esara.”=

12 Teenaa ooiloo naadisaipolraa nohakaea
kitehenua kiffuri naamanava laatou no tiiake

tetiputipu eppena naahaisara. 13 Telopo
tama euruhia naatippuaraa nihaia laatou
no taukalleka, aa etammaki naatama

emmaki nimumurua laatou kitessunu teoliv
no malolloo.*

% 6.8 Lk 10.4-11 ¥ 6.11 Acts 13.51 ¥ 6.13 Jas 5.14

Te mate John Baptis
(Mt 14.1-12; Lk 9.7-9)

14 Herod, te tuku Galileeraa, nilono inaavana
Jesus nimeenaa, teenaa itehenua hakkaatoa
etaratara iaala. Aaraatama etaratara peelaa,
“John te Baptisraa kuora hoki, teenei elavaaai
te tama nei te hakassura naa mahi TeAtua.”

15 Aaraatamaiaa etaratara peelaa, “Teenei
ko Elijjah.”

Aa aaraatama emee maa, “Teenei sepure
TeAtua, e mee pee konaapure TeAtua imua.”*

16 Te saaita Herod nilono inaavananeiraa, aia
nimee tanataratara peelaa, “Ttamanaa ko John
te Baptis, te tama nituutia anau tana ua no mate;

aa teenei ttamanei kuora hoki” 17 Teelaa
ko Herod raa nimee ake kianaroorosiraa
kisaisaitia  John, aa kupeesia kiloto

te hare karapusi. Aia nimee tanavananaaiaaia
niaavanatia aia Herodias, teaavana tanataina,
Philip. 18 John te Baptis maraa ehaiake lokoi
peelaa kiHerod, “Temeeraa esara makoe
ki aavanatia a koe te aavana too taina!”#

19 Herodias nitaka ma tanalotoffaaeo iJohn;
aia nihiihai maa John kitaia ki mate, tevanaiaa

tanavananaa niseeakottia. 20 Iteaa iHerod
niiloa maa John setama esosorina taukareka
aa setama hoki etonu tanaora. Teenaa
kimee ake aia kinaatama eheheuna iaaiaraa
kiseetaia John. Niaaina maa naamannatu
Herod maraa seettonu ianasaaita elono
inaataratara Johnraa, aia maraa e hii hakannoo

koi ki ana taratara.

% 6.15 Mt 16.14; Mk 8.28; Lk 9.19 * 6.18 Lk 3.19-20

21 Tessao Herodias kimee tanavana
hakallikanaa kutae. Teenaa koteaso tekaikai
elasi Herod nimee, kihakamaatino tanaaso
nihaanau mai. Aia niaru kinaahakamau
tekaaman, naahakamau anasoldia, aa ma
naatama hakamaatua iloto Galilee, kioo ake
kitana kaikainaa. 22 Herod laatou ma naatama
niooake  kitekaikainaa  nihakahiahiaina
tetaupu Herodias itanasaaita nihanake noanu

imua laatou. Teenaa meeakeiloo Herod
peelaa kitetaupunaa, “Kainnoomai toomee

e hiihai, aa nau ma ki kauatu kiaa koe.” 23 Herod
nituku hoki tanataratara peelaa, “Seaa taau
e kainnoo mai, nau ma kikauatu. Niaaina ki mee
maa koe ehiihai makikauatu sevasi iakumee
hakkaatoaraa, nau makikauatu kiaa koe!”

24 Teenaa hanoiloo tetaupuraa novasiriake
kitana tinna, “Se aa taaku ki kainnoo?”

Tanatinnaraa kimeeake, “Vanaatu iaakoe
e hiihai ki kauatu te pisouru John te Baptis.”

25 Teenaa tereiloo te taupu naa no mee ake pee-
laa kite tuku, “Nau e hithai maa koe ki haaoa mai
tepisouru John teBaptis kiloto sepeesini aa
kutoomai kiaanau ite saaitanei lokoi!”

26 Temanava tetukuraa nihakallikailoo
itetaratara tetaupuraa nikauake, tevanaiaa

aila kuseelavaa tesahea aia tetaupunaa,

iteelaa setarataraaana nituku ka llono katoo
naatama niooake Kkitekaikainaa. 7 Teenaa
heunatiailoo aia tanaroorosi tokota31 kihano
no toomai te pisouru John. Te roorosinaa ni hano

kite hare karapusiraa no tuutiailoo ia te pisouru
John. 28 Araa haaoailoo ia tepisoururaa Kkiloto
te peesini ka too ake no kauake ki te taupu, teenaa
kauakeiloo te taupuraa kitana tinna. 29 Te saaita

naa disaipol John nillonoraa, ooakeiloo laatou
no too tana haitino no tanumia.

Jesus e haanai te kuturana tama e lasi
(Mt 14.13-21; Lk 9.10-17; Jn 6.1-14)

30 Naaaposolraa niahe ake kiJesus

no taratara ake inaavana katoo laatou nimee aa
ma naataratara laatou niakonaki Kkitehenua.
31 Etammakiiloo naatama niooake kaoo
peenaa itekina Jesus enoho ma anadisaipol,

kaseelavaa naatamanaa tekkai hakaraaoi.
Teenaa kimeeake peelaa Jesus kiana disaipol,

“Taatou kioo kisekina nonnoho soko taatou,

kilavaa kootou tehakamalollopo.” 32 Teenaa
massikeiloo laatou nokkake itepotiraa kioo

kisekina see nnohoria te henua.
33 Tevanaiaa telopotama nikkite itesaaita

laatou nimassike kaooraa nimmate maa
teelaa koJesus ma anadisaipol; naatamanaa

nihakataka i naa matakaainaraa ka ffuro vaauta
nottae kitekina Jesus ma anadisaipolraa

ma ki hakattauake. 34 Tesaaita Jesus nisepu
itepotiraa nokite itekuturana elasinaaraa,
tanamanava nilleeiloo, inaatamanaa kumee
ma konaasipsip elellerehuri, seehaitama
emmataake kilaatou. Anaa kaamatailoo
Ia teakonakiake turaameeiloo etaukalleka
TeAtua.* 35 te saaitanaaraa telaaraa kutaupiri
kisuru, teenaa ooakeiloo anadisaipolraa
nomee ake kiJesus, “Taatou  kupoonia,
aa tekinanei seennohoria. 36 Heunatia
naatamanaa kioo notaavi nikaikai maa laatou
inaamatakaaina e ttuu tauppiri mai.”

% 6.34 Num 27.17; 1 Kgs 22.17; 2 Chr 18.16; Ezek 34.5; Mt 9.36

37 Araanei Jesus nihuriatuare nomeeake
kilaatou peelaa, “Kootounaa kikauake nikaikai
maa naatamanaa kikkai.”

Anadisaipolraa kimee ake, “Koe e hiihai maa
maatou kioo nopesi nisehuae-lua naasiliva
kinaa kaikai ki kkai naatamanei?”

38 Teenaa kimee ake Jesus kilaatou, “Kootou

00 nommata maa ehia naaharaoa taatou koi
takkoto.”

Naa disaipolraa niahe ake nomee ake peelaa,
“Teelaa niharaoa erima aa naaika elua.”

39 Araa vanaakeiloo Jesus kilaatou
kihakapaapaaria naatamaraa aa Kkuhaia
kinnoho itevvee, naatamakoi kihakapaa
nonnoho laatoukina. 40 Teenaa nnohoiloo
naatamanaa inaakina laatounaa; emee
naa kuturana elava itelau aa aaraakuturana
elava tanatinorima naatama e nnoho hakapaa.
41 Jesus kitoo naaharaoa erima ma naaika
eluaraa nottoka kitelani kataku KkiTeAtua.
Araa ttohiiloo naaharaoaraa nokauake

ki ana disaipolraa kivaevae kinaatama.
Ala nivaevaeatu naaika eluaraa hoki
kinaatamanaa hakkaatoa. 42 Naatama

itekinanaa nikkai katoo nopposu. 43 Teenaa
ooatuiloo naadisaipolraa noffao naakete
e sinahuru maarua noppii kinaakaikai nittoe.

44 Tekooina naataanata hakkaatoa nikkai
itekinanaa elava naasimata erima.

Jesus e sare vaaruna te Kirikiri ttai
(Mt 14.22-33; Jn 6.15-21)
45 Saaitanaa lokoi, Jesus kuhaia ala
anadisaipolraa kioo nokkake Kkitepoti
laatouraa aa laatou kuoo imua kiBethsaida,

itelaavasi tenamo. Ala iaa kunoho ki heunatia
ala tekanohenuanaa kioo kinaamatakaaina
laatou. 46 Itesaaita tekanohenuanaa kuoti
teheunatia ala kaooraa, hanoiloo Ia kiaruna

tetamaamouna tokotasi notaku. 47 Itesaaita
telaa nisururaa, tepoti naadisaipolraa

kutae kilotottonu tenamo; Jesusiaa enoho
sokola iuta. 48 Ala nikite ianadisaipolraa

seelavaa tearo hakatuu kitematani eoko
haimahimai imua laatou mataavaka. Itessao
naamanu maraa ettani itetahaataraa, Jesus

nisasareake vaaruna tekirikiri ttai. Ala
nitaupiri koi kihakarakai-laatou, teenaa

kkiteiloo naadisaipolraa iaala. 49 Tesaaita
ana disaipol naa nikkite i ana sasare ake vaaruna
tekirikirittairaa, naatamanaa nittau maa Ia
se tipua. Teenaa kittanihuri naatamanaa.
50 Naatamanaa niporeppore inaamattaku
laatou ite kkite ana laatou iaala.

Jesus nihuriatu ite saaita naa lokoi no mee ake
kilaatou, “Kootou see mattaku, teenei ko nau!”

51 Teenaa kakeatuiloo Ia kiloto tepoti
naatamanaa, kamarino hakaoti tematani.
Anadisaipolraa nioho hakaotiiloo, 52 ilaatou
nihakatuunataailoo ma Jesus nihaanai peehea
telopotama kinaaharaoakoi e mooisi.

Jesus  ehakamasike naatama emmaki

i Genesaret
(Mt 14.34-36)

53 Laatou nitere no tae akeiloo ite matakaaina
Genesaret, teenaa taurailoo laatou potiraa

itekinanaa. 54 Jtesaaita laatou koissepu
ilaatou potiraa, naatama itekinanaa nimmate
lokoi maa teelaa koJesus. 55 Teenaa ffuroiloo

naatamanaa vaaroto naamatakaaina katoo
itekinanaa, nosausauake naatama emmaki
manaa moelana laatouraa kinaakina laatou
ellono maa Jesus kunoho. 56 Inaamatakaaina

hakkaatoa Jesus nihanoraa, naatama
inaakinanaa maraa etooake naatama laatou
emmakiraa nohakamoe iloto naamaket,
kattaro kiJesus kitilake naatama e mmakinaa
kippaa koi naarima laatou ki te ttapa
tanakkahu. Teenaa naatama katoo nippaa

naarima laatou kitanakkahunaa nimalolloo
hakkaatoa.

7

Te akonaki naa tippuna
(Mt 15.1-9)
1 Emee naaFaarisi ma _ naatisa naalLoo
niooake 1iJerusalem nokkutuake kiJesus.
2 Naatamanaa nikkite maa aaraadisaipol

ekkaikoi ma naarima laatou seefuiffui
hakaraaoi ki mataffua; te tiputipu e haia naaJew

maa e hakallika.
3 Teenaa inaa Faarisi manaa Jewraa
hakkaatoa etautari kinaasosorina naatippuna

laatou  imua. ~Naatamanaa e fuiffui
hakaraaoiiloo naarima laatou itesaaita
laatou kumee kikkai. 4 Aa kimee maa

nikaikai naatamanaa etaavimai ite maketraa,
naatamanaa efuiffui naahaitinolaatou imua
kimataffua, aa kaseekkaiai laatou. Laatou
etautari hoki kiaaraaloo laatou nikauake
naatippuna laatou, teenaa kihuihui hakaraaoi
laatou naakap, naasosopana, naapeesini, aa
ma naa ketol laatou.

> Teenaa vasiriakeiloo naaFaarisi ma
naatisa naalLooraa peelaa KkiJesus, “Ai

oodisaipolraa seetautariai kinaataratara
nikaumai naatippuna taatou imua? Ai laatou
e kkaiai ma naarima e kerekkere laatou?”

6 Jesus kihakaahe ake, “Naatama e kaikailua!
Isaiah nitarataratonuiloo ianataratara nisissii
itanalaupepa ikootou:

‘Naa tama nei e lotumai koi ki naa maaisu laatou,

aa naamanava laatouiaa emmaohaaeoiloo
iaanau.

7 Naa tamanaa elotuvare koi,

ilaatou etautariare kinaaloo naatamavare,

ka hai maa teelaa konaa Loo TeAtua!’®

8 “NaalLoo TeAtuaraa e hakakkeeina
kootou notautariare Lkootou kinaaakonaki
naatamavare te maaramanei.”

9 Jesus kuttaoatu hoki, “Kootou eilloailoo
ma ki hakakkeeina kootou naalLoo TeAtua
kilavaa  kootou tetaaohi  kinaaakonaki
naatippuna kootou. 10 Teenaa ikootou emee
maa iMoses nitaratara peelaa, ‘Hakannoo
kitootamana ma tootinna. Ttama emee
hakallika tanatamana ma tanatinnaraa Kitaia
kimate.’»* 11 Tevanaiaa kootou ehai maa kimee
setama etarataraake peelaa Kkitanatamana
ma tanatinna, ‘Naamee koorua ekauatu nau
ma kitokonaki kikooruaraa, teenaa nimee
nikauatu nau kiTeAtua.” 12 Teenaa tetamanaa
kuhaia kootou kiseai anavana kimee maa
anamaatua. 13 Tteara neiraa, naataratara
TeAtuaraa kutiiake kootou inaa akonaki kootou
ekauake kiaaraatama. Kootou maraa emee
telopo vana peenei.”

%77 Is29.13 (LXX) ¥ 7.10 Ex 20.12; 21.17; Lev 20.9; Deut
5.16

Naa mee e mee te tama ki kerekere

(Mt 15.10-20)
14 Kiotiraa Jesus kukannaake hoki
kitekuturanaraa peelaa, “Kootou katoo

hakannoomai kiilloa kootou. 15 Temee itaha
etoo tetama kiloto tanamanavaraa, seelavaa
temee teora tetamanaa kikerekere. Teelaaare
kotemee eau kitaha temaaisu tetama, teelaa
emee teora tetama Kkikerekere. 16 [K1 mee
maa kootou efiffai kiilloa kootou, Lkootou
ku hakannoo mai!”]

17 Teenaa i1tana saaita nimasike
itekuturanaraa nouru Kkiloto tehareraa,
anadisaipolraa  nivasiri  kiilloa  laatou
ite hakataakoto tanataratara nikauake. 18 Jesus
kimeeake, “Eaa? Kootou hoki evvare ma
konaatamanaa? Temee tetama ekai kahano
kiloto tanamanavaraa seelavaa temee teora
tetama kikerekere. 19 Iteaa, naakaikainaa
see 00 kitanahatumanava; naakaikainaa euru
koi kitanamanava, aa kioti koi kuoomai
kitaha.” (Iana taratara emeeneiraa, Jesus
emee maa naakaikai hakkaatoa etaukalleka

te kkai.)

200 Ala kimeeake hoki, “Te mee are
esuraiho iteora tetamaraa, teenaa temee
emee tetama Kkikerekere. 21 Tteaa,
naa tiputtipu e hakallika nei essuraiho
ite hatumanava te tama: naamannatu
e hakallika, te tiputipu hai huri, man-

ava kailaarao, temaanatu kitaatama, haihuri
ma te aavana telaatama, 22 te manava kaimmate
itemee, tesosorina hakallika  kitelaa tama,
taratara kailaarao, manava seenapa,
manavassano, manava etupetupetama, man-

avaahu, aa tesosorinavvare. 23 Naatiputtipu

hakallikanei hakkaatoa essuraiho iteora
te tama, teenaa emee ai te tamanaa
no kerekere.”

Teffine haka Syria
(Mt 15.21-28)

24 Teenaa hanoiloo Jesus kitekina e taupiri
kite matakaaina Tyre. Ala nihano nonohoiloo
itehare tokotasi, aa ala niseehiihai maa
nitama kiilloa maa Ia itekinanaa. Araanei
ala niilotia koi. 25 Teffine tokotasi, emee
tanatamarikiffine euruhia tetipua hakallika,
nilono maa Jesus kunoho itekinanaa. Teenaa

te ffinenaa nihanake itesaaitanaa lokoi no tuu
kianaturi imua naavae Jesus. 26 Teffinenaa

seai seJew, aia nihaanau itematakaaina
Fonisia iloto Syria. @ Aila nitaniake KkiJesus
kihanaa tetipua itanatamarikiffine. 27 Teenaa
kimeeake Jesus, “Naatamalliki maatouraa
kitilake kikkai nopposu imua. Temeeraa
seetonu ma naakaikai naatamallikinaa etoa
no peesia kinaapoi.”

28 Teffineraa kimeeake, “TeAriki, naapoi
e moemmoe vaararo naateevoo raa maraa e kkai
hoki naa kaikai e ttoe naa tamalliki!”

29  Teenaa ki mee ake Jesus kiaaia,
“Toomaanatunaa etonu. Ahe kitoo hare, koe
makikite maa tetipuaraa kuoti tehakataha
itoo tamariki!”

30 Teffinenaa nihano kihare nokiteiloo
inaamoe tana tamarikiraa ianamoelana;
te tipuaraa nihakataha maaoni iaaia.

Jesus ehaia ala tetama e tturi ana kautarina,
aa seeiloa tetaratara

31 Kiotiraa Jesus kumasike inaakina
iTyrenaa nohano vaaroto Saidon kite Namo
Galilee, teenaa ala nihano vaaroto tekina
ettapa ma koDekapolis®. 32 Emee naatama
nitooake laatou tetanata KkijJesus; ttamanaa

etturi anakautarina aa seeiloa tetaratara.
Naatamanaa nimeeake kiJesus kihakapiri

tanarima kiaruna tetanataraa kitaukareka
ia. 33 Jesus nittaki tetanatanaa hakavasi

itaha tekuturana noppono anamataarima
kiloto anakautarina, Kkiotiraa saavareiloo
ki ana mataarima no hakapaa kite arero
te tanata naa. 34 Teenaa ttokailoo Jesus
ki telani no pesi tana maanava ka mee ake peelaa
kite tanata, “Effata!” e mee maa, “Taraki!”

35 Saaitanaa lokoiraa tetanatanaa kulono.
Aia hoki kulavaa tetaratara hakaraaoi.
36 Teenaa meeakeiloo Jesus kinaatamaraa

kiseeoo notarataraake kinitama itanavana
nimeenei.  Tevanaiaa, niaaina maa Jesus

ehaiake lokoi peenaa Kkiseetaratara laatouraa,
tehenua nihakaea peenaa ianavana nimee.

37 Naatama katoo nillono itevana nimeenaa
nioho naamouri laatou. Laatou nimee
naataratara laatou peelaa, “Naavana katoo
tetamanei emeenei etaukalleka. Naatama
hoki etturi naakautarina laatou aa seeilloa
tetaratararaa e haia ala notaukalleka.”

8

Jesus ehaanai naatama elava naasimata

7.31 Dekapolis; teenaa kotetaratara emee maa,
‘naa Matakaaina e Sinahuru’



MARK 8:1 XXXVIiii MARK 8:10

e haa
(Mt 15.32-39)

1 Inaaasonaakoi, telaakuturana elasi
nioo ake no kkutu ake kiJesus. Saaita naakaikai
naatamanaa niotiraa, Jesus  kimee ake
kianadisaipol, 2 “Nau earoha inaatamanei,

inaatamanei kullavailoo naaaso laatou etoru
ninnoho ma nau, aa teenei laatou kuseehai

kaikai. 3 Kimee maa laatou ekaavea anau
seekkai kinaahare laatou, naatamanaa
makitakalloo nossina iteara, 1aaraatama
laatou nioo maiiloo inaakina e mmao.”

4 Teenaa kivasiri ake ana disaipol,
“Taatou makillave nikaikai peehea itekina
see nohoria nei ki haanai naa tama nei?”

5 Jesus Kkivasiriake, “E hia naaharaoa e nnoho
ma kootou?”

Ana disaipolraa kimee ake, “E hitu.”

6 Araa vanaakeiloo Jesus kite kanohenuanaa

kinnoho kilaro. Teenaa tooiloo Ia naaharaoa
ehitunaa notaku kiTeAtua. Kiotiraa,
tohitohiiloo naaharaoaraa no kauake
kianadisaipolraa kivaevaeake Kkinaatama.

Araa  ooiloo naadisaipolraa  novaevae
naa haraoa. 7 Naadisaipolnaa hoki nimee
naauruai ika laatou. Jesus nitoo naaikanaa
no taku ki TeAtua, araa kauake hoki naaikanaa
kianadisaipolraa kitoo novaevae kinaatama.
8 Naatamaraa hakkaatoa nikkai nopposu.
Teenaa ooiloo naadisaipolraa noffaoake
naakaikai naatamanaa nittoe; laatouraa
ni ffao naakete e hitu noppii. 9 Tekooina katoo

naataanata itekinanaa elava naasimata ehaa.
Kiotiraa heunatiailoo ala naatamanaa kaoo
kinaa matakaaina laatou. 10 Alaiaa kukake



MARK 8:11 XXXIX MARK 8:17

ma anadisaipolraa kitepoti laatouraa kaoo
kite matakaaina Dalmanuta.

Naa Faarisiraa kumee ake kijesus kihuriake
naamahi TeAtua
(Mt 12.38-42; 16.1-4)
11 Emee naaFaarisi niooake KkiJesus

no hakatauttau _ laatou. Naa tamanaa
nisessee ara makihakasara sevana maa Jesus,

teenaa vanaakeiloo laatou kiJesus kihakasura
semirakol, kihuriake peelaa maa naamahi
TeAtua etakkoto iaala.» 12 Jesus nipesi
tanamaanava nomeeake peelaa Kkilaatou,
“Sevana peehea naatama itessaonei esessee

makikkite laatou maa nimirakol? Nau
evanaatu Kkikootou! Seehaivana peenaa

ma ki hakasuratia kikkite naa tama nei!”s .
3 Teenaa masikeiloo Jesus noahe Kkitepoti

laatouraa nohano kitelaavasi te namo.

Matamata hakaraaoi naa akonaki hakalellesi
naa Faarisi ma Herod

(Mt 16.5-12)

14 Naadisaipolraa nissiri makitooake
niharaoa killava ilaatou; teelaa seharaoa
koi  tokotasi laatou nitooake itepoti.
15 ]esus kimeeake  kilaatou, “Kootou

kiroorosi hakamattoni lokoi iteiis
naa Faarisiraa ma Herod.” o
Teenaa kaamatailoo naadisaipolraa

tetaratara sokolaatou: “Ttamanei etaratara
peenei itaatou see hai haraaoa.”

17 Jesus niiloa inaataratara naatamanaa
ehai, teenaa vasiriakeiloo Ia peelaa, “Ail

% 811 Mt12.38; Lk 11.16 * 8.12 Mt 12.39; Lk 11.29 ¥ 8.15
Lk 12.1

kootou etarataraai iteseehai haraaoa kootou?
Naa pisouru kootou sekimassaroiloo? Kootou

kumanava makattau peehea? 18 Kootou
emee naakaramata kootou, aa kootou
see kkite peehea? Kootou emee naakautarina
kootou, aa kootou seellono peehea? Kootou

se hakamaarona?# 19 Ttakusaaita nittohi
naaharaoa erimaraa Lkahaanai naasimata
erima naataanata, ehia naakete eppii kootou

ni ffao i naa kaikai ni ttoe?”

Naa disaipolraa kimee ake, “Sinahuru
maarua.”

20 Jesus kimeeake hoki, “Aa itakusaaita

nittohi naaharaoa_ehitu kahaanai naasimata
ehaa, ehia naakete eppii kootou niffao

inaakaikai ni ttoe?”
Naa disaipolraa ki mee ake “E hitu.”

21 Teenaa kimee ake Jesus, “Aa teenei kootou
sekiilloailoo?”

Tetama eppuni anakaramata ehaia Jesus
no taukareka i Bethsaida
22 Jesus ma anadisaipolraa nioo nottaeiloo
ki Bethsaida, teenaa e mee naatama ite kina naa
nitooake laatou tetanata tokotasi eppuni
anakaramata nottaroake kiJesus kipaa
tanarima itetanataraa kitaukareka. 23 Jesus
kippiki kiterima tetanataraa nohakattaki
kitaha tehenuanaa. Teenaa saavareiloo
kinaa karamata tetanataraa ka ppoo atu
anarima kianakaramata. Araa vasiriakeiloo Ia
peelaa kitetanata, “Koe e haimee ekite?”

% 8.18 Jer 5.21; Ezek 12.2; Mk 4.12

24 Tetanataraa nittoka kiaruna nomee ake
peelaa, “Uee, nau ekite inaatama, tevanaiaa

laatou etiputtipu ma nilaakau e sassare.”
25 Jesus kippoo hoki anarima ki ana karamata.
Saaitaneiraa tetanatanaa kulavaa tettoka,

teenaa aia kulavaa tekite hakaraaoi inaamee
hakkaatoa. 26 Teenaa heunatiailoo Jesus

tetanatanaa kahano, tevanaiaa ala nivanaake
peelaa  kitetanatanaa, “Koe seeaheatu
kite matakaaina naa.”

Peter e taratara maa Jesus ko te Mesaea
(Mt 16.13-20; Lk 9.18-21)

27 Jesus ma ana disaipol raa ni massike i Galilee
kaooiloo kinaamatakaaina ettuu tauppiri
kiSisaria Filipai. Saaita laatou nisassare
kaooraa, Jesus nivasiriake kilaatou, “Te henua

etaratara maa nau ko ai?”
28 Ana disaipol raa ki mee ake, “E mee naatama

ehai maa koe koJohn teBaptis, aa aaraatama
e hai maa koe ko Elijah. Aaraatamaiaa e hai maa
koe se pure inaapure TeAtua.”

29 Teenaa vasiriakeiloo Jesus kilaatou, “Ai

kootou? Kootou e mee maa nau ko ai?”
Peter kimee ake, “Koe naa ko te Mesaea.”*

30 Teenaa tarataraakeiloo Jesus kilaatou,
“Kootou see taratara ake kinitama iaanau.”

Jesus etaratara hakaoti itana mate
(Mt 16.21-28; Lk 9.22-27)

31 Teenaa kaamatailoo Jesus teakonakiake
ana disaipol: “Ttama te Henuaraa
ma kihakallonoiloo kiteisu, aa
ma ki hakakkeeina naatama hakamaatua

% 8.28 Mk 6.14-15; Lk 9.7-8 % 8.29 Jn 6.68-69

naajew, naamaatua hakamaatua, aa ma
naatisa naalLoo. Ttamanaa maKkitaia nomate,
tevanaiaa ala makimasike noora hoki
itettoru naaaso.” 32 Jesus nitarataraake
hakaraaoiiloo itanamatenaa kinaatamanaa.
Teenaa huriatuiloo Peter no ttaki iaa Ia Kkite vasi
no nutua. 33 Jesus nikaropa nottokailoo
kianadisaipol, teenaa huriatuiloo nonutua
ala Peter: “Satan, hakataha iaanau. Teenaa seai
nimannatu TeAtuanaa etaka ma koe, teenaa
nimannatu naatama te maarama nei!”

34 Araa kannaailoo Jesus kianadisaipol aa
ma naatama ettuu itekinanaa nomeeake
peelaa, “Kimee setama ehithai maa ia
kitautari kiaanau, aia Kkiseehakataakoto
kiaaia sokoia, aa ia kussau tanakrosraa
notautarimai kiaanau.® 35 Ttetama
e hakaseresere tanaoraraa, aia maKkiseeKkite
teora maaoni; aa tetama etiiakemai tanaora
kihaia aia akuheuna aa manaaheuna
teLono Taukarekaraa, ttamanaa makitaaohi
teora maaoni.® 36 Seaa etaukareka
makisura itehenua, kimee maa naamee
katoo itemaaramanei etauhia laatou, aa
laatouiaa seetaaohi teora maaoni? Seaiiloo!
37 Seehaimee hoki tehenua elavaa tehookii
ma seuruhana kihakaaheake naaora laatou.
38 Kimee maa setama enapa iaanau aa
iaku akonaki, itennoho taatou manaatama
seeilloa 1TeAtua aa esosorina hakallika
itessaoneiraa, teenaa teTamateHenuaraa
makinapa iaaia itanasaaita makiau iloto
naamahi tana Tamana ma naa ensol e ttapu.”

% 8.34 Mt 10.38; Lk 14.27 < 8.35 Mt 10.39; Lk 17.33; Jn 12.25

9

1 Araa teenaa, vanaake hoki Jesus kilaatou
peelaa, “Nau ekauatu tetarataramaaoninei
ki kootou: Tesaaita teNohorana TeAtua
etaemairaa, aaraatama ikootou ettuu
itekinanei koinnoho. Teenaa naatamanaa

ma kittaeake nokkite inaanoho hakamaatua
TeAtua itana Nohorana.”

. Naamahi  TeAtua e hakatii maaramamai
ite haitino Jesus

(Mt 17.1-13; Lk 9.28-36)

2 Naaaso eono kuoti tellakaraa, Jesus nitoa
ala Peter laatou ma]James aa koJohn, kaoo
laatou kiaruna temouna emoe Kkiaruna,
nonnoho sokolaatou. Teenaa kikKkite
anadisaipolnaa inaahakatiimaarama ake
naamahi TeAtua ite haitino Jesus.* 3 Anahekau
ehakaoraa nihuri nokkiva kamakkinihua.
Seehaitama itemaaramanei elavaa tehuihui
anahekau nomakkini peelaa. 4 Teenaa

kkiteiloo tetakatorunaa_ inaahakassuraake
Elijah ma Moses no ttuu ka hai taratara ma Jesus.

5 Peter ki kannaa ki Jesus, “Rabali,

etaukarekailoo imaatou ennoho itekinanei!
Maatou kuhakatuu nitamaahare etoru:
too hare, te hare Moses, aa te hare Elijah.” 6 Peter
niseeiloa itanataratara kimee, teenaa ilaatou
nimattaku hakallika iloo.

7Teenaa irihia ake iloo te uruaoaraa no uhi ake
vaaruna laatou. Araa tereoraa kutarataraiho
iloto teuruaoa: “Teenei takuTama elleeai
takumanava. Kootou hakannooatu kiaalal!”=
8 Naa disaipol raa ni hurihuri no ttoka aturaa nei,

% 92 2Pet1.17-18 ¥ 9.7 Mt 3.17; Mk 1.11; Lk 3.22

kuseehaitama Kkuttuumai; teelaa ko]Jesus

soko Ia ku tuu malaatou. _ )
9 Saaita laatou koisassaremai _kilaro
temounaraa, Jesus  kuppuiake hakaoti

tanataratara kilaatou: “Kootou see hakaariake
kinitama inaamee kootou nikkite. Kootou
ttari kitesaaita teTamateHenuaraa Kkuoti
te masike ake hoki ite mate.”

10 Naatamanaa nihakannoo kinaataratara
Jesus, tevanaiaa laatou nivasirisiri sokolaatou

peelaa, “Tetaratara ttamanei emee maa
e masike ite mate, e mee maa eaa?”

11 Teenaa vasiriailoo laatou Jesus, “Ai
naatisa naalooraa etarataraai maa Elijah

kihakasuramai imua?”# _ .
12 Jesus ki mee ake, “Elijah ma ki hakasura mai

maaoni imua nohakattonu hakaoti naamee
hakkaatoa. Ai  teLaupepaTapuraaiaa

esissii peelaa maa teTamateHenuaraa

ma kihakallonoisu  aa ma ki hakakkee ina
tehenua? 13 Aa teenei nau kuvanaatu ki kootou:
Elijah kuoti tehakasuraiho, teenaa tehenua

ni ffuriatu no mee pakavaina aia, emee koi pee
konaataratara teLaupepaTapuraa etaratara
laaia.”

Te tamarikitanata euruhia tetipua ehaia Je-
sus no taukareka

(Mt 17.14-21; Lk 9.37-43)

14 Saaita Jesus ma tetakatoruraa nittaeatu

kiaaraadisaipol laatouraa, laatou nikkite
itelopotama ettuualleha inaatama laatounaa.

Teenaa emee naatisa naalLoo ettuu
ka hakatauttau laatou. 15 Naatamanaa nitteki
hakaoti itesaaita laatou nikkite 1iJesus,

% 9,11 Mal 4.5; Mt 11.14

teenaa ffurohiahiaatuiloo _laatou Kkiaala.
16 Jesus kivasiriake kianadisaipol, “Kootou

e hakatauttau ma naatamanaa iteaa?”

17 Tetanata tokotasi iloto tekuturanaraa
ki mee ake, “Rabai, nau nitoomai
taku tamariki tanata k1 mmata koe iaaia;
takutamanaa seelavaa tetaratara iteelaa
seetipua hakallikaraa etau iaaia. 18 Tesaaita

tetamanei maraa euruhia tetipuaraa, aia
maraa epeesia Kkitekerekereraa kakkoomai
naapepeauraa itanapukua. Teenaa aia
maraa emoe Kkakakarati ananiho, aa kioti

kumoe makattaumai tanahaitino hakkaatoa.
Nau nivanaake Kkioodisaipolraa kihaia

taku tamariki nei kitaukareka, tevanaiaa laatou
niseelavaa te haia laatou.”
19 “Kootou kullononataa peehea! Eaa?

Teenei sessao huapotopoto taatou nittaka
hakapaa katokonaki nau kikootou? Toomai
te tamarikitanata naa kiaa nau!”

20 Teenaa tooakeiloo laatou tetamarikiraa
kiJesus.

Saaita tetipua etau itetamarikitanatanaa
nikite iJesusraa, peesiailoo ia tetamarikiraa
kilaro kamoe tetamarikiraa Kkatakahuri

vaaruna tekerekere, aa naapepeauraa
e kkoo iho itana pukua.
21 Jesus kivasiri ake kite tamana

te tamariki tanata, “Ttama nei nikaamata no mee
peenei ite saaita hea?”
Tetanataraa kimeeake, “Aia nikaamatailoo

itanasaaita koitamariki. 22 Etammaki
naasaaita tetamarikitanatanei maraa e peesia

tetipua hakallikanaa kiloto teahi aa kiloto
teval, teenaa makimate takutamanei. Aroha



MARK 9:23 xlvi MARK 9:29

imaaua, aa kimee koe elavaa tetokonakimai,
koe ku haia a koe taku tamarikinei ki taukareka"’

23 Jesus kimee ake, “Ai koe e mee mai ai peelaa,
‘Kimee maa nau elavaa’? Tetama elono maaoni
%aa nauraa elavaa temee tekauvana hakkaa-

oa.”

24 Tetamana tetamarikinaa nihuriatu
no kannaake lokoi peelaa kiJesus, “Nau elono
iootaratara, tevanaiaa koe Kkitokonakimai
ki see mamaanatu tammaki nau!”

25 Jesus nikite maa naatamaraa kukkutu ake
kinaavasi laatou, teenaa kivaro Ia
peelaa kitetipua etau itetamarikitanata,
“Tetipua eppuni anakautarina aa seelavaa
tetarataranei, Nau e vanaatu kiaa koe: hakataha
itetamarikinaa aa koe kuseelavaa hakaoti
te ahe atu kiaaia!”

26 Tetipuaraa nikappisi anavaro kapeesia
aia tetamarikiraa kamoe no ppore ite kerekere;
aiaiaa kuurumai kitaha. Te tamariki tanata naa
nimoe seemuuiloo pee konaatama kummate,

teenaa Kkitaratara naatama Kkatoo itekina
ma tetamarikiraa kumate. 27 Araanei
Jesus nikapaake kiterima tetamarikinaa

no hakamasike kiaruna, teenaa tuuiloo

te tamariki tanatanaa kiaruna.
Kimuriraa, 1te saaita Jesus ma

anadisaipolraa ninnoho sokolaatou iloto
tehareraa, anadisaipolraa kivasiri seemuu ake
kiJesus, “Tetipuahakallikanaa niseelavaa
peehea maatou te hanaa?”

29Tesus ki mee ake, “Naa mee peenei elavaa koi
tetama e taku.”

Jesus kutaratara hoki itana mate
(Mt 17.22-23; Lk 9.43-45)

30 Laatou ni massike ite kina naa ka oo vaaroto
Galilee. Jesus niseehiihai maa te henua kiilloa

itanakina ehano ma anadisaipol, 31 teenaa
iaala ehiihai maa laatou ma anadisaipolraa
kinnoho sokolaatou, kikauake anataratararaa
kianadisaipol. Teenaa ala nitarataraake pee-
laa laatou, “TtamateHenuaraa makitaakina
kinaatamaraa kitaia kimate, aa imuri naa aso
etoru, ala makimasike ite mate no ora hoki.”

32 Tevanaiaa naa disaipolraa
nihakatuunataailoo itetaratara Jesus ekauake
lliilaatou, aa laatou nimattaku hoki te vasiri ake

iaala.

Ko ai tetama e hakamaatua?
(Mt 18.1-5; Lk 9.46-48)

33 Jesus ma anadisaipolraa nioo no ttaeiloo
ki Capernaum, teenaa itesaaita laatou niuru
nonnoho itehare laatou makinnohoairaa,
Jesus kivasiriake kianadisaipol, “Kootou

e hakatautau ite aa iloto te ara?”
34 Naadisaipolraa ninnoho seemuu katoo,

iteaa ilaatounaa nihakatauttau iteara ma
koai tetama ehakamaatua ilaatou.® 35 Jesus

ninoho kilaro nokannaa kitanasinahuru maa
tetakarua disaipolraa notarataraake peelaa
kilaatou, “Tetama ehiihai maa ia kitaka vaa-
muaraa, ala kitaka vaamuri, aa aia hoki
kiheheuna ma se poe naatama hakkaatoa.”*

36 Teenaa toailoo Ia tetamariki tokotasi
no hakatuuria imua laatou. Ala kippuruake

tetamarikiraa kiaala nomeeake peelaa
kilaatou, 37 “Ttama emmataake hakaraaoi

% 934 Lk 2224 % 9.35 Mt 20.26-27; 23.11; Mk 10.43-44; Lk
22.26

ki se tamariki punaamea peenei iloto
takuinoaraa, ttamanaa e mmata ake hakaraaoi
kiaanau. Aa tetama emmataake hakaraaoi
kiaanauraa, ttama naa seemee maa
emmata ake hakaraaoi koi kiaanau; ttamanaa
emmata ake hakaraaoi hoki kitetama niheuna
ma kiau nau.”#

Ttama seetaukaa mataatouraa teenaa
setama kootou
(Lk 9.49-50)

38 John kimeeake KkiJesus, “Rabai, maatou
nikkite tetanata ehanahana naatippua iloto
tooinoa, aa te tanatanaa nipuuia maatou, iaaia
see hai te kaavena maatou e tautari iaa koe.”

39 Jesus kimeeake, “Kootou seepuuia
ttamanaa. Seehaitama eppena naamahi TeA-
tua iloto takuinoa ma ki oti ku taratara hakallika
iaanau. 40 Itetama seetaukaa mataatouraa
setama taatou.® 41 Nau evanaatu maaoni
kikootou, kimee maa setama ekauatu sevai
kiunu kootou ikootou nitamaaakuraa,
te tama naa ma ki kauake nau tana tuuhana.=

Te tiputipu e usu te tama kippena naa haisara
(Mt 18.6-9; Lk 17.1-2)

42 “Kimee maa setama eusuhia aia
se tamariki inaatamalliki punaammea
peenei ki see taaohi manava laanau,
e taukarekailoo ma te tamanaa ki saisaitia
tanaua kisehatukaraa, aa kuhakaterekia
ttamanaa Kkiloto temoana. 43 Kimee maa
koe eusuhia toorima noseelotukoe iaanau,
tuutia kimotu! Koe ehano kitelani matoovae
tokotasiraa, etaukarekaiaa makimee ma

% 9.37 Mt 10.40; Lk 10.16; Jn 13.20 < 9.40 Mt 12.30; Lk 11.23
% 941 Mt 10.42

koe epeesia maoorima ekaatoa kiloto teahi
e ura see mate.= 44 [Itekinanaaraa, naaroo
ekkal naatamanaa seelavaa temmate, aa
teahinaa etuu kaura peenaa.] 45 Aa kimee
koe eusuhia toovae noseelotukoe iaanau,
tuutia kimotu! Koe ehano kitelani ma toovae
tokotasiraa, etaukarekaiaa makimee ma
koe epeesia maoovae ekaatoa kiloto teahi.
46 [Itekinaraa, naaroo ekkai naatamanaa
seelavaa temmate, aa teahinaa etuu kaura
peenaa.] 47 Aa kimee koe eusuhia too karamata
no seelotukoe iaanau, kapea kitaha. Koe
ehano ma too karamata tokotasi kite Nohorana
TeAtuaraa, etaukareka. Teenaa etaukarekaiaa
makimee ma koe epeesia maookaramata
ekaatoa kiloto teahi.# 48 Itekinaraa, naaroo
ekkai naatamanaa seelavaa temmate, aa
teahinaa etuu kaura peenaa.®

49 “Naaora tehenua makihakamaaramatia
kite ahi ki mataffua, e mee pee ko tesolraa e pesi
kinaamee ehakaara ki TeAtuaraa ki mataffua.

50 “Tesolraa etaukareka, tevanaiaa kimee
maa kuseesol taukareka, tesolnaa makihaia
kitaukareka hoki peehea?*

“Naaora kootou kimee pee konaasol

e sol taukalleka, aa kootou kunnoho laaoi kootou
ma aaraatama.”
10

Jesus etaratara itetiputipu te haiaavana
emavvae
(Mt 19.1-12; Lk 16.18)

% 943 Mt5.30 * 9.47 Mt529 % 948 Is66.24 ¥ 9.50 Mt
5.13; Lk 14.34-35

1Jesus nimasike ite kinanaa nohano kiJudea.
Ala nihano nohakahitiiloo kitelaavasi
te RivaJordan. Itekinanaaraa, tehenua
nikkutuake hoki kiaala. Ala ninoho hoki
no akonaki naatamanaa, e mee pee ko anavana
maraa e mee iaaraakina.

Emee aaraaFaarisi niooake kiaala
novasirisiritipuaina laatou Jesus kihakasara
setaratara maana. Naatamanaa niooake
novasiri peelaa KkiJesus, “Taratara mai, naa Loo
taatouraa etaratara maa tetanataraa elavaa
te tilake ia tana aavana?”

3 Jesus kivasiriake hoki kilaatou, “Teelaa
seiloa peehea Moses nikauatu kikootou?”

4 Naatamanaa nihakaahe ake peelaa,
“Moses nihakattana tetanataraa kisissii imua
kiloto selaupepa maa laaua kuseeaavvana,
kiotiareraa, teffineraa kuheunatia aia
kihano.”=

5 Jesus kimeeake kilaatou, “Moses nisissia
aia teloonei kitautari kootou, ikootou
eakonataailoo. 6 Tevanaiaa, tesaaita TeAtua
nipenapena telani ma tekerekereraa, ala
nipenapena tetanata aa teffine* 7 Teenaa
kotevana tetanataraa etiiakeia tanatamana
aa matanatinnaraa nohakapaa kitanaaavana,
8 aa laaua kumee ma setama tokotasi. Teenaa
laauanaa kuseemee hoki ma setakarua; laaua
kumee ma setama tokotasi® 9 Sehaitama
tekerekerenei kivaaea aia naamee TeAtua
nihakapaa.”

10 Tesaaita laatou niahe kihareraa,
naadisaipolraa nivasiriake kiJesus iaanamee

% 10.4 Deut 24.1-4; Mt 5.31 * 10.6 Gen 1.27;5.2 % 10.8 Gen
2.24

nitarataraake kilaatou. 11 Teenaa kimee ake
Jesus kilaatou, “Tetanata etiiakeia tanaaavana

noaavana itelaaffineraa, tetanatanaa e pena

tehaisara teaavanahuri _kitanaaavanamua.
12 Peelaa hoki teffine etiiakeia tanaaavana
noaavana telaa tanataraa, teffinenaa epena

te haisara te aavana huri.”#

Jesus ma naa tamalliki punaammea
(Mt 19.13-15; Lk 18.15-17)

13 Emee naatama nitooake naatamalliki
laatouraa kiJesus kihakapiri anarima iaruna
naa tamalliki naa, araa nei naa tama naa ninutua
naa disaipol. 14 Saaita Jesus nikite itevana
anadisaipol nimeenaaraa, ala nilotoiloo
kameeake peelaa kilaatou, “Kootou tiiake
naatamallikiraa kioomai kiaanau, kootou
seepuuia kootou, iteNohorana TeAtuaraa
sekina naatama emee pee konaatamallikinei.

15 Nau ekauatu tetaratara maaoninei. Kimee
setama ehiihai maa ia kitae kiteNohorana
TeAtua, aia kimee pee Kkonatamalliki

punaammeanei.”® 16 Teenaa purutiailoo Ia
naatamallikinaa kiaala nohakapiri anarima
ki aruna laatou no hakahiahiaria laatou.

Tetama e hai mane
(Mt 19.16-30; Lk 18.18-30)
17 Tesaaita Jesus nimasike hoki kihanoraa,

tetanata tokotasi nitereake notuu Kkianaturi
imuaaana novasiri peelaa kiaala, “TakuTisa

taukareka, nau kimee peehea kitoo nau teora
e ora hakaoti?”

% 10.12 Mt 5.32; 1 Cor 7.10-11 * 10.15 Mt 18.3

18 Jesus kimee ake, “Ai koe emeemaiai maa
nau etaukareka? See haitama e taukareka, TeA-
tua koi soko Ia e taukareka. 19 Koe eiloa inaaloo
emee peelaa, ‘Kootou seetaatama; kootou
seehaihuri ma naaaavana aaraatama; kootou
see kailaaraotia kootou naamee aaraatama;
kootou see taratara kailallao ka tuku haaeo
itelaa tama; kootou see sosorinatippua ma kitoa
kootou naamee aaraatama; hakannoo
kinaataratara tootamana ma too tinna.’ 7%

20 Tetanataraa kimeeake, “TakuTisa, kaa-
matamaiiloo itakusaaita koitamarikiraa, nau
nitautari kinaaloo nei hakkaatoa.”

21 Jesus nillee tanamanava itetanatanaa,
teenaa ttokatonuatuiloo Ia kitetanatanaa
nomee ake, “Etakoto temee tokotasi kihaia
akoe. Too oohekauraa hakkaatoa nokauake
kiaaraatama kitauia, aa koe Kkuvaevaeatu
oomaneraa kinaatama see haimee. Teenaa koe
makihaimee etakkoto itelani; aa koe kuau
no tautari kiaanau.” 22 Itesaaita tetanatanaa
nilono inaataratara Jesusraa, aia nimei
hakaoti, teenaa iaaia setama ehaimane. Aia
nimasike nohano hakaarohailoo kitana hare.

23 Jesus ni ttoka ki ana disaipolraa nomee ake,
“Te tama e hai hekau aa e haimaneraa
ma ki hainattaailoo teuruatu KkiteNohorana
TeAtua!”

24 Naadisaipolnaa nittekiiloo inaataratara
Jesus nimeeakenaa, araa Jesus Kkuttaoatu
hoki, “Akutama, ehainattaailoo teuru Kkiloto
te Nohorana TeAtua! 25 Tekamol kihakauru
tanapisouru kiloto tepokopoko tettuiraa,
e hainauhieiaa ite tama e haimane kiuru kiloto
te Nohorana TeAtua.”

% 10.19 Ex 20.12-16; Deut 5.16-20

26 Naadisaipol Jesusraa nitteki hakaoti
lanataratara ekauakenei, teenaa Kkivasirisiri
laatou sokolaatou peelaa, “Nitama peehearaa
ma kilavaa te hakassaoria?”

27 Teenaa ttokatonuatuiloo Jesus kilaatou
nomee ake, “Naa vana nei e hainattaa
kinaatama temaaramanei, aa kiTeAtuaiaa,
naavana hakkaatoa e hainauhie.”

28 Araa Peter kumeeake, “Ttokamai, maa-
tou nitilake katoo naamee maatou notautari
kiaa koe.”

29 Teenaa kimeeake Jesus, “Emaaoni, aa
teenei nau kutarataraatu kikootou: Ttama
etilakeia tanahare, anataaina, anakave,
tanatinna, tanatamana, anatamalliki, aa
ma anatoriraa kihaia aia akuheuna aa ma
naaheuna teLono Taukarekaraa, 30 ttamanaa
makissura telopomee itessao te maaramanei.
Anamee makinoho ma ianaa, teenaa
nilau. Teenaa koanahare, anataaina,
anakave, anatinna, anatamalliki, ana tori,
aa ma ianahakallonoisu 1iaaia  etautari

kiaa nau; aa itemaarama makKittaomai
imuriraa, aia ma ki taka ma teora
e ora hakaoti. 31 Tevanaiaa etammaki

naatama emmata tehenua maa nitama
hakamaatua itessaonei _ makitukumurina
TeAtua maa nitama seehaivana etaunai,
aa etammaki naatama teelaa etukumurina
tehenua maa nitama seehaivana etaunai
itessaonei makihakanohoria TeAtua ma
nitama hakamaatua.”#

Tettoru inaasaaita Jesus kutaratara

i tana mate
(Mt 20.17-19; Lk 18.31-34)

% 10.31 Mt 20.16; Lk 13.30

32 Jesus laatou ma anadisaipolraa nisassare
ka oo kiJerusalem, teenaa Jesus nihano vaamua
anadisaipol. Anadisaipolnaa nisassare kassopo
naamanava laatou, aa naatama niooatu
vaamuriraaiaa nimattaku. Teenaa Jesus
nitoo hoki tanatakasinahuru maa tetakarua
disaipolraa hakavasi notarataraake inaavana
makimee iaala. 33 Ala nitarataraake peelaa,
“Hakannoo mai. Taatou eoo KkiJerusalem,

teenaa teTama teHenuaraa makikaavea
kinaamaatua hakamaatua aa ma naatisa
naalLoo. Naatamanaa makihakatonu laatou
taratara kitaia ttamanaa Kkimate, teenaa
ttamanaa makikaavea laatou k1 naatama
naa henuasara. 34 Ttama naa ma ki tautausua ina
naatamanaa kasasaavarea; ala makisarua
laatou kataia nomate, tevanaiaa ala
ma ki masike no ora hoki ite ttoru naa aso.”

Te hiihai James laaua majohn
(Mt 20.20-28)

35 Tehaanau James laaua maJohn, naatama
Sebediiraa niooake kijJesus nomee ake peelaa,
“Tisa, maaua e fiffai maa koe ki haia a koe te vana
maaua e taratara atunei.”

36 Jesus ki vasiri ake, “Teelaa se aa?”

37 Takaruanaa kimeeake, “Toosaaita enoho
hakamaatua itooNohoranaraa, maaua e fiffai
ma maaua kinnoho 1ioovasi, telaatama
itoovasi hakamaatau, aa telaatama itoovasi
hakamaavii.”

38 Teenaa kimeeake Jesus, “Koorua
seeilloa maa teenaa nitaratara peehea
koorua ekaumainaa. Koorua elavaa teunu
tekap inaahaaeo teelaa makiunuai nau?

Koorua ma kilavaa te hakaukau tapuina
ki taku hakaukau tapu makitoo nei?”#

39 Takaruaraa kimeeake, “Uee, maaua
elavaa.”

Teenaa kimeeake Jesus, “Koorua maaoni
ma kiunu takukap pee konau ma kiunu, katoo
hoki tehakaukautapu pee konau makitoo.
40 Tevanaiaa teelaa seai konauraa ettapa ma
ko ai ttama ma ki noho itaku vasi hakamaatau aa
itakuvasi hakamaavii. Teelaa are ko TeAtuaraa
ekauake naakinanaa kianatama nitini maa
teenaa nikina laatou.”

41 Tesaaita telaa takasinahuru disaipolraa
nillono temeenaaraa, laatou nillotoiloo
iJames laaua ma]John. 42 Teenaa aruiloo
Jesus kianadisaipolnaa hakkaatoa nomee ake,
“Kootou eilloa maa naatama ehaia ma ko
naahakamau inaahenua sararaa ennoho
hakamaatua inaakanohenua laatou, aa
naatama inaahenuanaa ehakannoo lokoi
kinaa hakamau laatounaa. 43 Kootou iaa
kiseemee peenaa. Kimee maa setama ikootou
ehiithai maa ia kinoho hakamaatua iaruna
aaraatama, aia kiheheuna ilaro kootou
hakkaatoa;* 44 aa te tama e hiihai maa ia kitaka
vaamuaraa, aia kiheheunapoe inaatama
hakkaatoa.* 45 Iteaa, iTtamate Henuaraailoo
nisee au ma ki heheuna tehenuaiaala; alaniau
no heheuna maa tehenua aa nomee kimatela
kihakasaoria te kautama.”

Bartimius, ttama e ppuni ana karamata, e haia
Jesus no kite
(Mt 20.29-34; Lk 18.35-43)

% 10.38 Lk 12.50 * 10.43 Lk 22.25-26 % 10.44 Mt 23.11; Mk
9.35; Lk 22.26

46 Jesus ma anadisaipolraa nioo nottaeiloo
kiJericho. Tesaaita laatou ma tekuturana

tama etammaki nimassike itematakaainanaa
kiooraa, teelaa setanata eppuni anakaramata

enoho itevasi teara _kakaikainnoo mane.
Teinoa tetanatanaa koBartimius, tetama

Timius. 47 Ttanasaaita nilono maa teelaa
koJesus ttama i Nazareth raa, aia ki tanitani varo

peelaa, “Jesus, te Tama Dav1d aroha iaanau!”

48 Etammaki naatama niffuriatu nonutua
ia kippui tanapukua, tevanaiaa tetanatanaa

nissau kol tanareo notanitanivaro peelaa,
“Te Tama David nei, aroha iaanau!”

4  Teenaa ttukiiloo Jesus novanaake
ki ana disaipol, “Kannaatia mai ttama naa.”

Araa vanaakeiloo naatamanaa ki_Bartimius,
“Koe seemataku, masike kiaruna iaakoeraa
ku kannaatia.”

50 Bartimius nipesikoi tanakkahuraa
hakavasi no masike ka hanatu ki Jesus.

51 Jesus kivasiriake, “Koe ehiihai maa koe
kihaia anau peehea?”

Teenaa kimee ake ttama e ppuni

ana karamatanaa, “Nau e hithai maa nau ki kite
hoki.”

52 Jesus kimeeake, “Aatere, ookaramataraa

ku taukalleka iaakoe e hakataakoto tonu
laanau.”

Naakaramata ttamanaa nitaukalleka lokoi
itesaaitanaa, teenaa hanatuiloo ia vaamuri Je-

sus iteara.

11

Jesus ku hanake ki Jerusalem ma se Ariki
(Mt 21.1-11; Lk 19.28-40; Jn 12.12-19)

1 Saaita Jesus ma naatama etautari iaalanaa
nisassare kaoo KkiJerusalemraa, laatou nioo
no tauppiriatu kinaamatakaaina Bethpage ma
Bethany ite Mouna naaOliv. Teenaa heunailoo
Jesus tetakarua ianadisaipol, 2 kataratara ake
peelaa: “Koorua ooatu kitetamaahenua etuu
imua naa. Saaita koorua makKkittaeaturaa,
koorua makikkite ma se sukua donki esaisaitia
ka tuu; te donkinaa niseaiiloo kikaakea se tama
no terekia. Teenaa koorua veetea tesukuanaa
aa kutaakinamai peenei. 3 Kimee maa
se tama e vasiri atu peelaa, ‘Te manunaa e veetea
koorua kiaa? Teenaa koorua kumee ake,
‘TeAriki e vana makitoo ake kiaala, aa maKki oti
kuhakaaheamai ala.’”

4 Teenaa ooiloo tetakaruanaa nokkite
itesukuadonki esaisai kitetootoka tehare
tokotasi. Saaita te takaruanaa nittuu ka vetevete
temanunaaraa, 5> aaraatama e ttuu itekinanaa
nivassiriake kilaaua, “Temanunaa eveetea
koorua kiaa?”

6 Te takaruanaa ni mee ake naataratara Jesus
nikauake kilaaua, teenaa tiiakeiloo laatou
tetakaruanaa kaoo. 7 Teenaa taakinailoo
laaua tesukuadonkiraa KkiJesus, araa fforailoo
naamaro laauaraa vaaruna temanunaa
nokakeatu Jesus kiaruna. 8 Turaatama
nihorahora naamaro laatou vaaroto teara.
Aaraatamaiaa nituutuu naalaa naalaakau
inaaverena laatouraa nohorahora hoki vaaroto
teara. 9 Teenaa naatama nissare vaamua,
aa naatama nisassare vaamuri Jesusraa

kikaamata tetanitani varo: “Ssauake teinoa
TeAtua! TeAtua ehaia hakaraaoina ala
Ttama eau iteinoa TeAtua!®* 10 TeAtua kimee
hakaraaoi tenohorana taatou tipuna, David

teelaa makiahemai! Ssauake teinoa TeAtua!”
1 Jesus niuruatu KkijJerusalem nohanoiloo

kiloto te Hare Tapu TeAtua no ttoka inaa takkoto
naamee katoo iloto teHareTapu. Tevanaiaa,
itemeeraa kupooniaraa, Jesus nimasike
nohano ma ana disaipolraa ki Bethany.

Jesus e tuku haaeo kitelaakau fig’
(Mt 21.18-19)

12 Ttessoa teaso, tesaaita laatou niahemai
iBethanyraa, Jesus nilono itanahiikai.
13 Teenaa  kiteiloo Jesus inaatuumai
telaakau ‘fig’ ma analau. Ala nihanatu
nommata maa kimee telaakauraa eppesi
anahua‘fig’. Araanei ala nihanatu noKkite
maa teelaa nilau koi, iteenaa seai kotessao
telaakaunaa ehua. 14 Teenaa kimee ake Jesus
peelaa kitelaakau‘fig’naa, “Seehai tamailoo
ma ki oti kukai se hua ‘fig’ maana iaakoe!”

Ana disaipolraa nillono itanataratara
nimeenaa.

Jesus ku hano kiloto te Hare Tapu TeAtua
(Mt 21.12-17; Lk 19.45-48; Jn 2.13-22)
15 Saaita laatou nittaeatu KkiJerusalem, Jesus
nihano kiloto teHareTapuraa nokerekereia

naatama_ennoho ma naamee laatou
makiooake tehenua notautauia. Ala
nihanatu nohurisia naateevoo naatama
ehakahitihitimane aa ma naatama ennoho

% 11.9 Ps 118.25-26

ma naarupe Kkiooake nitama notautauia.
16 Naatamanaa hoki nipuuia ala Kkiseessau
naamee laatouraa vaaroto tekina nohonoho
teHareTapu. 17 Anaa teenaa akonakiakeiloo
kinaatamanaa peenei: “Naataratara TeAtua
ettuu iloto teLaupepaTapuraa esissii peeneli,
‘TakuHare Tapuraa makitaapaa ma sekina
naatama inaahenua hakkaatoa eoomai
no taku.’ Aa teenei kootou kuoomai no haia ma
se kina naatama e kailallao e oomai no mmuni!”#

8 Naamaatua hakamaatuaraa aa manaatisa
naalooraa nilono tevana Jesus nimeenaa,
teenaa sseeiloo seara makitaia laatou Jesus

kimate. ~Tevanaiaa naatamanaa nimattaku
iaala, itekuturananaa katoo nimassaro
iana akonaki kilaatou.

19 Ttelaasururaa, Jesus ma anadisaipolraa

nimassike ite matakaaina naa ka oo.

Te haimahi tetama e hakataakoto tonu
i TeAtua
(Mt 21.20-22)

20 Ttetahaata tessoa teaso, itesaaita laa-
tou nisassare kaoo iteararaa, laatou nikKkite
maa telaakau ‘fig’raa kumate hakkaatoa notae
kinaapatiaka. 21 Peter nimaanatu ake kitevana
Jesus nimee kitelaakaunaa, teenaa mee akeiloo
peelaa kiJesus, “Tetisanei, ttokaatu, telaakau
nihaia akoeraa kumate!”

22Jesus ki mee ake kilaatou, “Hakataakoto tonu
iTeAtua. 23 Nau ekauatu tetaratara
maaoninei Kkikootou. Kimee maa kootou
e hakataakototonu inaataratara Lkootou, aa
kootou seaiiloo kimamannatu tammaki, teenaa
kootou makilavaa temeeake Kkitemounanei

% 11.17 Is 56.7; Jer 7.11

kihakataha itanakina e tuunaa no hano nosepu
kiloto te ttai. Teenaa TeAtua ma kihakkite atu
temeenaa.” 4 Teenei etarataraatuai nau
kikootou: te saalta kootou etaku kiTeAtua
kikainnoo semee, kootou kiilloa maaoni maa
naameenaa makikauatu Kkikootou. Teenaa
TeAtua makikauatu seaa kootou nikainnoo.
25 Aa tesaaita kootou ettuu kitakuraa,
niaa kootou nihakasara itelaatama, kootou
kihai aroha i1naatamanaa, teenaa Kkiuiia

naa haisara kootou TeAtua. 26 [K1 mee maa akoe
seehai aroha itelaatama, tooTamana itelani

ma ki see uiia ala oohaisara ni ppena.”’]*

Naa mabhi Jesus
(Mt 21.23-27; Lk 20.1-8)

27 Laatou nioo nottae hoki KkiJerusalem.
Teenaa tesaaita Jesus esasare vaaroto
teHareTapu TeAtuaraa, naamaatua haka-
maatua, naatisa naaloo, aa manaahakamau
naaJewraa niooake 28 novasiriake peelaa,
“Ko al ttama e vanaatu maa koe kimee toovana
e meenei? Eaa? Teenaa nitaratara eai
ni kauatu?”

29 Jesus kimee ake, “Kootou ttari kivasiriatu
nau temeenei, aa kimee kootou e hakaahe mai
hakaraaoi setaratara maa kootou, teenaa nau
ma ki hakaariatu tetama e mee maa kimee nau
peenei. 30 Kootou tarataramai. Koai tetama
iTeAtua ma naatama temaaramanei teelaa
nivanaake kiJohn ki hakaukautapu te henua?”

31 Teenaa ki kaamata naatamanaa
te hakatauttau soko laatou: “Taatou
kitarataraake peehea? Kimee maa taatou

% 11.23 Mt 17.20; 1 Cor 13.2 * 11.26 Mt 6.14-15

evana mako TeAtua, teenaa aia makimee mai
peelaa, ‘Al kootou nisee hakannoo ai
kinaataratara John?” 32 Aa kimee maa taatou
evana mako naatama temaaramanei...”
(Naatamanaa ninnohomattaku itekanohenua,
inaatamanaa eilloa maa John sepure maaoni
TeAtua.) 33 Teenaa meeakeiloo naatamanaa
ki]Jesus, “Maatou seeilloa.”

Araa Jesus kuvanaake peelaa kilaatou, “Nau

hoki makiseetarataraatu ma koai ttama
emeemai makimee nau peenaa.”

12

Teparapol naatama emmataake teverena
naa ‘grape’
(Mt 21.33-46; Lk 20.9-19)

1 Araa Jesus kutarataraake kilaatou
kinaaparapol, “Saaita tokotasiraa emee
tetanata nitori tanaverena ‘grape’. Teenaa
aia nipena tanahiri aareha teverena, kakeri
tanarua kikkumi naahua. Araa hakatuuiloo
tanahareroorosi emoe kiaruna. Kiotiraa
kauakeiloo ia teverenaraa kiaaraatama
kiroorosiake, iaaia kuhano Kkitelaahenua.»
2 Jtesaaita naa‘grape’raa nittae Kkivasiraa,
tetanataraa niheunaatu tanapoe tokotasi
kinaatama eroorosi itanaverenaraa Kitoo
tanatuuhana. 3 Araanei naatama eroorosiake
kiteverena tetanataraa niffuriatu nosarua
laatou tepoe tetanatanaa kahakaahea ma

anarima. 4 Tetanataraa niheunaatu hoki
telaapoe, tevanaiaa tepoenaa nisarua hoki

naatamanaa itanapisouru kahakanaparia.

% 121 Is5.1-2

> Tetanatanaa kuheunaatu hoki tettoru
ana poe; teenaa naa tama e roorosi i te verenaraa
niffuriatu notaia laatou tepoenaa nomate.
Emee telopotama kuoti tehaia laatou peenaa;
naatama nisarua laatou, aa aaraatamaiaa
nitaaia laatou nommate. 6 Teenaa tetama
tokotasi koinoho kiheunatia kihanoraa,
teenaa kotetinotamariki tetanatanaa. Teenaa
heunailoo tanataupearanaa kihano. Aia
nimaanatu maa naatamaraa makihakannoo
kitanatama. 7 Araanei naatama e mmata ake
teverenanaa nitaratara sokolaatou peelaa,
‘Teenei ko tanatama. Taatou_ kitaia taatou
tetamanei, aa teverenanei kutoa hakaoti
ma taatou!’ 8 Teenaa tauhiailoo laatou
tetamariki tanatanaa notaia kamate, araa
peesiailoo laatou tana haitino kitaha te verena.”

9 Teenaa vasiriiloo Jesus peelaa kilaatou,
“Seaa ttama emee tanaverenaraa makimee?
Aia makiau notaaia hakkaatoa naatamanaa,
aa kukauake teverenaraa kiaaraatama
ki mmata ake. 10 Kootou kuoti tekkite
itetaratara e mee peelaa iloto te Laupepa Tapu:
‘Te hatu teelaa nihakkeeina naatama
epenapena hare ma se hatu
e hakallika koiraa,

nihuri ake ma ko te hatu hakamaatuailoo teelaa
e hakatuu kimmau ai te hare.

11 Teenei se mee TeAtua nipena;

aa etaukareka imua naakaramata taatou
hakkaatoa!’ =

12 Naahakamau naajewraa nimee
ma kitauhia laatou Jesus, teenaa ilaatou eilloa
maa teparapol Jesus ehakaeanei etaratara

% 12.11 Ps 118.22-23

ilaatou. Tevanaiaa laatou nimattaku inaatama
f ttuu ite kinanaa, teenaa ooiloo laatou ka tiiake
esus.

Tetaratara ite pesi naa takis
(Mt 22.15-22; Lk 20.20-26)

13 Emee naaFaarisi ma naatama eheheuna
maa Herod niheunatia Kkioo novasirisiri
hakalellesi itekau vana KkiJesus, teenaa

ma ki hakasara nitaratara maa Jesus.
14 Naa tama naa nioo atu kiaa Ia no vasiri peelaa,
“Tisanei, maatou eilloa maa koe etaratara
ka akonaki naavana ettonu maaoni. Maatou
eilloa maa koe seeiloa tehirihiritama; koe
eakonakitonu inaatiputipu tehiihai TeAtua
itehenua hakkaatoa. Tarataramai, e taukareka
itevasi naalLoo taatou mataatou kipesi takis

kite Tukuhakamau iRome? Eaa?  Taatou
ki see pesi naa takis taatou?”

15Jesus niiloa koi maa naa tamaraa e vasirisiri
hakalellesikoi. Teenaa mee akeiloo peenei, “Ai

nau ehaiaai kootou makihakasara setaratara
maaku? Kaumai se peni kimmata nau.”

16 Teenaa naatamaraa kikauake tepeniraa
kiaala. Araa vanaakeiloo Jesus peenei, “Teenei
koai tetama etuu tanapisouru aa tanainoa
iaruna te peninei?”

Teenaa kimeeake naatamanaa, “TeTuku

iRome.” _
17 Araa vanaakeiloo Jesus, “Aa teenaa, kauake

naamee tetukuraa kitetuku, aa naamee TeA-
tuaraa, kootou kukauake kiTeAtua.”
Naa tamanaa nimassaroiloo iJesus.

Te taratara i naa tama e massike ite mate
(Mt 22.23-33; Lk 20.27-40)

18 Teenaa emee naaSadiusi, teenaa
konaatama ehai maa temateraa seelavaa
temassike hoki noora, niooake novasiriake

kiJesus,» 19 “Tisanei, Moses nisissii teloonei

ma taatou: ‘Kimee maa setanata e mate,
katiiake tanaaavanaraa kanoho seehai
tamalliki, tetaina te tanata emateraa

kiaavanatia aia teaavana tanataina. Teenaa
naatamalliki laaua makissuraraa makihaia
ma nitamalliki tanataina nimate.’= 20 Teelaa
setakahitu haitaaina. Tetama matuaraa
niaavana nomate, sehai tamalliki. 21 Teenaa
tanataina epareatu kiaaiaraa kuaavana
iteffinenaa nomate hoki, aa laaua niseehai
tamalliki hoki. Tettoru inaatamanaa nimee
hoki peenaa. 22 Naa hannaunaa nihano nosopo
katoo teavvana iteffine tokotasinaa, aa laatou
katoo nimmate seehai tamalliki. Kiotiraa
te ffine naa hoki kumate. 23 Aa teenaa, te saaita
temate katoo makimassike noora, teffinenaa
makimee ma eaavana iai, itetakahitunaa
niavvana katoo iaaia?”

24 Teenaa kimeeake Jesus, “Kootou kussara
hakaoti! Teenaa ikootou seeilloa inaataratara
te Laupepa Tapu aa inaamahi TeAtua.
25 Tesaaita naatama nimmate makimassike
nooraraa, naatamanaa makiseeavvana,
laatou makimee pee konaaensol itelani.
26 Aa itetaratara itemate ehakamasikeria
noora. Eaa? Kootou niseettoka iteLaupepa
Moses itanataratara nimee itevao eura?
Telaupepanaa esissii maa TeAtua nimee ake
ki Moses, ‘Naunei ko te Atua aa Abraham, te Atua
aa Isaac, aa teAtua aa Jacob.’® 27 Alanaa

% 12.18 Acts 23.8 ¥ 12.19 Deut 25.5 = 12.26 Ex 3.6

kote Atua naatama eora hakaoti, seai ma
konaatama emmate. Teenaa kootounaa e ssara
hakaotiiloo!”

Te Loo Hakamau
(Mt 22.34-40; Lk 10.25-28)
28 Teelaa setisa naalLoo etuu itekinanaa

kalono inaahakatauttau naa Sadiusiraa
maJesus. Ttamanaa nikite maa naataratara
Jesus nihakaahe ake kinaa Sadiusiraa

e taukallekailoo, teenaa hanatuiloo ia KkiJesus
novasiriake peelaa, “Teloo hea koteloo
hakamau inaaLoo katoo Moses?”

29 Jesus kimeeake, “TeLoo hakamauraa
koteloo emee peenei, ‘Hakannoo mai naatama
Israel. TeAtua teAriki taatouraa, seAriki
tokotasi. 30 Koe kilaaoi iTeAtua too Ariki
matoo hatumanava hakkaatoa, ma tooora
hakkaatoa, toohakataakoto hakkaatoa, aa ma
oomahi hakkaatoa.®* 31 Tessoa teloo hakamau
epareaturaa, teenaa Kkoteloo emeepeenei:
Laaoi itelaatama pee koi-oolaaoi iaakoe
sokokkoe.” Seehailoo peelaa hoki ehakahiti
iaruna naaloo eluanei.”*

32 Tetisa naaLooraa kimeeake KkiJesus,
“Etonu teTisanel, tootaratara emee maa
TeAtuaraa koTeAriki tokotasi. @ Seehai atua
peelaa hoki, teelaa kolakoi sokola.» 33 Aa
kilaaoi i TeAtua maa too hatumanava hakkaatoa
aa maa toohakataakoto hakkaatoa aa maa
oomahi hakkaatoa, aa kilaaoi itelaatama pee
kokoe elaaoi iaakoe sokokkoeraa, etakoto
hakamaatua iaruna naa manu aa ma aaraamee
taatou e hakaara ki TeAtua.”*

% 12.30 Deut 6.4-5 ¥ 12.31 Lev 19.18 ¥ 12.32 Deut 4.35
% 12.33 Hos 6.6

34  Saaita Jesus nilono inaamattoni
naataratara ttamanaaraa, ala kimee ake, “Koe
ku see mmao ite Nohorana TeAtua.”=

Teenaa imuri koiraa, naatamaraa kumattaku
te vassiri ake hoki kiJesus.

Te taratara ite Mesaea.
(Mt 22.41-46; Lk 20.41-44)
35 Te saaita Jesus niakonaki naatamaraa iloto
te Hare Tapuraa, a Ia nivasiri ake kinaatamaraa
peelaa, “Naatisa naalooraa etaratara pee-

hea maa te Mesaearaa maXkisuraiho ite manava
David? 36 David niusuhia TeAituTapu TeA-

tuaraa kitaratara peenei:

‘TeAtua nimee ake ki taku Ariki:

Noho itakuvasi hakamaatau,

ka ttari ki tuku atu nau 00 tama
etautau haaeoraa ilaro ootapuvae.’*

37 David tanatino ekannaa iaala peelaa,
‘Taku Ariki’; aa peehea naasuraiho
te Mesaearaa ma se mokopuna David?”

Poopoo tonu inaatisa naa Loo

(Mt 23.1-36; Lk 20.45-47) ] )
Te kanohenua nihakannoo kinaaakonaki

Jesusraa nihiihakannooiloo. 38 Teenaa
Jesus nitarataraake peelaa kilaatou, “Kootou
poopootonu inaatisa naalLoo. Teenaa

konaatama efiffai maa laatou kisassare ma
naa kkahu etakittaki vaararo, kimeemee ake
tehenua maa laatou nitama hakamau inaa ttiri
laatou inaakina tehenua ennoho, 39 teenaa
konaatama maraa esseeiloo kinaanohonoho
hakamaatua iloto naaharelotu aa inaakina
naakaikai ellasi kinnoho laatou. 40 Teenaa

% 12.34 1k 10.25-28 = 12.36 Ps 110.1

konaatama maraa ehakarereesia laatou
naapurunaraa kakailaaraotia laatou naa hekau
naahare naatamanaa, aa kioti kumassike
nomee naataku ehualolloa kimmata te henua
maa laatou nitama ettonu! Naahaaeo TeAtua
makikauatu  kilaatounaa ma ki hakallika
hakaoti!”

Te mane te puruna e hookii ki TeAtua
(Lk 21.1-4)
41 Jesus ninoho itekina  tepokosi
e ponopono mane iloto te Hare Tapuraa ka ttoka
inaaooake tehenua nopesimane Kkiloto.
Naatama ehaimaneraa niooake noppesi

naamane laatou etammaki kiloto. 42 Araa
teenaa, hanakeiloo tepuruna ehakaaroha

no pesi naa penimmea elua kiloto te pokosinaa,
aa naapeninaa seelava hoki itemane tokotasi.
43 Teenaa aruakeiloo Jesus kianadisaipolraa
nomee ake, “Nau e vanaatu kikootou, te kooina
tepuruna hakaarohanei nipesiraa elasiare
itekooina  katoo naatamanei  nippesi.

44 Naatamanei hakkaatoa nihookiimane
ilaatou ehaimane; aa teffineneiiaa, niaaina
maa ia setama enohohuaraa, aia nippono
katoo naa tamaa mane teelaa e kaiai aia.”

13

Jesus etaratara itesaaita teHare Tapuraa

ma ki seua
(Mt 24.1-2; Lk 21.5-6)

1Tesaaita Jesus niurumai ki taha te Hare Tapu
TeAtuaraa, tana disaipol tokotasi ki mee ake pee-
laa kiaala, “Tisanei, ttokaatu inaa tiputtipu

taukalleka naaharenaa ma naahatu teelaa
e ppenaai naa harenaa!”
2 Jesus kimee ake, “Koe e kkite

inaahuiharenei? Seaiiloo sehatu makKkitiiake
kimoe itanakina; naahatunaa hakkaatoa
ma ki seua mai kilaro.”

Te saaita te haaeo raa ma ki tae mai
(Mt 24.3-14; Lk 21.7-19)

3 Jesus ninoho iaruna teMouna naaOliv
tevasi ehuriake KkiteHare Tapu. Teenaa
oo akeiloo Peter, James, John aa koAndrew
novasiri seemuu kiaala, 4  “Tetisanei,

naavananei makissura itesaaitahea? Aa
maatou makiilloa peehea maa naavananei

ku saaita koi?”

> Jesus Kkimeeake kilaatou, “Roorosi
hakaraaoiiloo, ki see hanatu setama
no hakarereesia  kootou. 6 Etammaki

naatama makihakalellesi maa laatou konau,
makissuraatu notaratara peelaa, ‘Naunei
kote Mesaea!” aa telopo tama makihakannoo
kinaatamanaa. 7 Aa kootou Kkiseessopo
naamanava kootou inaallono kootou
naahenua etau aa inaaffuroatu naalono
maa nhitau emeemai inaahenua emmao.
Naavana peenaa makioti kussura, tevanaiaa
see mee maa te hakaoti te maarama nei
ku tae mai. 8 Naahenua ellasi makitau
kilaatou, aa naanohorana ma ki hetaa kilaatou.
Naamahuke makiruu inaakina katoo, aa
naahenua makillave inaaone. Naahaaeonei
konaamataamuaraa koi, emee pee kotetinae
e kkono kihaanau.

9 “Kootou kiroorosi hakaraaoi. Kootou
ma ki tauhia notaakina kinaahare koti. Kootou

ma kitaaia iloto naaharelotu naajew. Kootou
makitoa nohakatuuria imua naahakamau
aa ma naatuku ikootou etautari kiaanau, aa
teenaa tesaaita kootou kuhakaeaake teLono
Taukareka. 10 Teenaa teLono Taukarekaraa
kitarataraina  kinaakanohenua hakkaatoa
imua tehakaoti temaaramanei. 11 Aa tesaaita
kootou etauhia notaakina kitekotiraa, kootou
seessopo naamanava kootou makootou
makitaratara peehea kihakattonu kootou.
Tarataraina koi naataratara teelaa ekauatu,
iteenaa seai ko koe naa ma ki taratara,
teelaa are ko TeAituTapu TeAtua.* 12 Naatama
makihookii naatinotaaina laatou Kkitaaia
kimmate. Naatammana ma ki mee peenaa hoki
kinaatamalliki laatou. Naatamalliki ma ki ffuri
no hakatauttau manaamaatua laatou, aa kioti
kukauake naamaatua laatouraa kinaatama
kitaaia kimmate. 13 Tehenua hakkaatoa
ma kilotoffaaeo ikootou, ikootou etautari
iaanau. Tevanaiaa tetama ehakataakototonu
iaanau notae kitehakaoti te maaramaneiraa,
te tama naa ma ki hakasaoria.=

Te mee hakamataku e seu henua
(Mt 24.15-28; Lk 21.20-24)

14 «“Kootou makikkite temee hakamataku
eseuhenua etuuitanakina seetau te tuu. Ttama
e ppau naa mee nei ki hakataakoto hakaraaoiiloo
kiiloa ia temeenei. Tesaaitanaaraa, naatama
iJudearaa kiffuro nommuni inaamouna
vaaroto.= 15 Tetama enoho itetaffuu
tana hareraa makiseehai saaita kitere kiloto
tanahare notoo anahekau. 16 Tetama enoho
iloto tanaverenaraa makiseehai saaita

% 13.11 Mt 10.17-20; Lk 12.11-12 * 13.13 Mt 10.22 ¥ 13.14
Dan 9.27; 11.31; 12.11

kiahe kitanahare notoo sekkahu maana.»
17 Naaasonaa makihakallikailoo inaatinnae
ma naahaahine eanaana  naatamalliki

laatou koi punaammea. 18 Kootou taku
kiTeAtua Kkiseessura naavananei _itessao
te laki. 19 Ekaamatamaiiloo itesaaita

TeAtua nipenapena tekerekerenei notaemai
kitessaonei, seehai haaeo etae Kkitehakallika
naahaaeo teelaa makissura inaaaso naa. Aa
seehai haaeo hoki makissura peenaa imuri.*»
20 Tevanaiaa tekooina naaaso naahaaeonaa
nitukuaiho TeAtua kilaro; kimee maa Ia
niseemee tanavananaaraa, nhiseehai tama
makiora. Tekooina naaasonaa nitosiamai
ala kiseetammaki, iaala emee kiora anatama

ni hakamaatino. _
21 “Kimee maa setama emeeatu, ‘Ttokamai,
teenei te Mesaeal kameeatu hoki peelaa,

‘Ttoka atu, teelaa ia!” kootou see hakannoo atu
kitetamanaa. 22 Iteaa naaMesaea hakalellesi
manaapure hakalellesi makihakassuraatu
iloto kootou. Naatamanaa makippena
telopo vanannui kahakassura tekau vana,
teenaa kihurisia naamanava naatama TeAtua
ni hiri, tevanaiaa naatamanaa makihai
nonaennae. 23 Roorosi = hakaraaoiiloo!
Nau kuoti tehakaariatu hakaoti inaavana
hakkaatoa, imua te ssaonaa sekitae mai.

Te saaita te Tama te Henua makiau
(Mt 24.29-31; Lk 21.25-28)

24 “Imuri naahaaeonaaraa, telaaraa
makipoouri, aa temaramaraa makisee tii.®
25 Naamee haimmahi itelani makiuettia

% 13.16 Lk 17.31 % 13.19 Dan 12.1; Rev 7.14 ¥ 13.24 Is
13.10; Ezek 32.7; Joel 2.10,31; 3.15; Rev 6.12

no see ttaka tonu kinaakina laatou, aa
naahetuu telani makimaaohamai kilaro.»

Ite saaitanaaraa, tehenua  ma kikkite
inaa hakasuramai Ttama te Henua ma ana mahi
iloto naauruaoa.* 27 Teenaa ala makiheunatia
ala anaensolraa kinaahenua hakkaatoa
ite kerekere nei no hakkutumai anatama ni hiri.

Te taratara ite laakau fig’
(Mt 24.32-35; Lk 21.29-33)

28 “Kootou hakatuu inaasomo telaakau ‘fig’.
Saaita naalaa telaakaunaa e kaamata
te matiri ake analauraa, kootou e illoa maa te sao
teuaraa kutaupiri. 29 Saaita kootou kukkite
inaahakassuraiho naavananeiraa, kootou
kuilloa maa te Tamate Henuaraa kutaupiri koi
kiau. 30 Nau ekauatu tetaratara maaoninei:
Saaita naavananei katoo makissuraraa,
naatama koiora itesaaitanei sekimmate are.
31 Telani matekerekere makioo nooti,
akutaratararaaiaa ma kiseelavaa te oti.

See hai tama eiloa ite aso aa ma te saaita
(Mt 24.36-44)

32 «See hai tama eilloa maa teelaa ko te aso hea
aa ma tesaaitahea naavananaa makissura.
Naaensol telani raailoo seeilloa, aa teTtama
TeAtuaraa hoki seeiloa; teelaa ko te Tamanaraa
koi eiloa.*# 33 Roorosi hakaraaoiiloo, kataku
kiTeAtua, iteaa 1kootou seeilloa itessao
naavananaa makitaemai. 34 Emee pee
konaamasike tehakamau itanahenua nohano
kitelaa henua, ka tiiake ana poe raa ki mmata ake
kitana hare. Teenaa naapoeraa emattino
naa heuna laatou e kauake te hakamau

% 13.25 Is 34.4; Joel 2.10; Rev 6.13 * 13.26 Dan 7.13; Rev 1.7
% 13.32 Mt 24.36

laatounaa kimee, aa tepoe eroorosi
itetootokaraa nihaiake te hakamauraa kinoho
lokoi karoorosi itetootoka.# 35 Kootou roorosi
hakaraaoiiloo, iteaa ikootou seeilloa tesaaita
tetama emee tanahareraa makiahemai;
ttamanaa makimee noahemai ite laasuru,
te tuaapoo, te tahaata poo, aa seai ma ko te saaita
telaa esopo. 36 Kimee maa Ia ehakateki
no hakasuraiho, ala kisee ttiri i kootou e mmoe.
37 Takutaratara ekauatu kikootouraa, teenaa
nau ekauake kitehenua hakkaatoa: Kootou
roorosi hakaraaoiiloo!”

14

Jesus e haia kitauhia no taia ki mate

(Mt 26.1-5; Lk 22.1-2; Jn 11.45-53)

1T Emmoemai koi naaaso elua Kkitesaaita
te Kaikai tePasova aa ma teKaikai te Haraoa
Seehai Iisraa, teenaa naamaatua hakamaatua
ma naatisa naaLooraa nisesseeara Kkitauhia
seemuuina laatou Jesus notaia Kkimate.®
2 Naatamanaa nitaratara sokolaatou peelaa,
“Taatou kiseetauhia taatou Tamanaa ite saaita
tekaikai, tehenua makimee noffurimai
no hakatauttau ma taatou.”

Jesus e aamosia kite kaakaa manoni i Bethany
(Mt 26.6-13; Jn 12.1-8)

3 Tesaaita Jesus ninoho iBethanyraa,
ala nihano nokai itehare Simon, tetama
nihaia teleprosi imua. Itanasaaita ninoho
kakairaa, teffine tokotasi niuruake ma

te huaaram ‘alabaster’ eutu Kkitekaakaa manoni
etaavimmaha, teenaa vaasiailoo ia te pponoraa

% 13.34 Lk 12.36-38 ¥ 14.1 Ex 12.1-27

nonnini tekaakaaraa kiaruna tepisouru
Jesus.* 4 Emee aaraatama itekinanaa nilloto
kataratara sokolaatou, “Ttamanei kuniinia
pakavaina aia peehea tekaakaamanoninei?
5> Kimee maa tekaakaanaa ekauake kisetama
kitauiaraa, te tamanaa ma kitaaviiloo
kinaasehua etoru kattoe 1inaamanesiliva,
aa naamanenaa kuvaevaeatu kinaatama
seehaimee!” Teenaa ffuriatuiloo naatamanaa
nonutua te ffinenaa.

6 Jesus kimeeake kinaatamanaa, “Kootou
seehaia kootou teffinenaal! Ttamanaa
ehakameia kootou iteaa? Te ffine nei
nimee tanavana etaukarekailoo kiaanau.
7 Naatama ennoho seehaimeeraa makinnoho
peenaa makootou inaasaaita hakkaatoa,
aa inaasaaita koi kootou efiffairaa, kootou
ma kilavaa tetokonakiatu kilaatou. Anau iaa
makiseenoho peenaa makootou inaasaaita
hakkaatoa.» & Teffinenei nimee tanavana koi
elavaa temee kiaanau: takuhaitino niaamosia
te ffine nei ki te kaakaa manoni, teenaa
itakusaaita makitanumiaraa, takuhaitino
kuoti teaamosia hakaotina a ia 9 Aa teenei
nau kukauatu tetarataramaaoninei: Inakina
hakkaatoa teLono Taukarekanei etarataraina
iloto temaaramaneiraa, tevana teffinenei
nimee kiaanaunei makitarataraina hoki,
teenaa ki mannatu te henua iaaia.”

Judas ehakaariake Jesus kinaahakamau
naa Jew

(Mt 26.14-16; Lk 22.3-6)

% 14.3 Lk 7.37-38 ¥ 14.7 Deut 15.11

10 Teenaa Judas Iscariot, setama tokotasi
itetakasinahuru maa ttakarua disaipol Je-
sus, nihano nomeeake kinaamaatua haka-
maatuaraa iaaia makikauake Jesus kilaatou.

11 Naatamanaa nifiaffiailoo itellonoana laa-
touianatarataranaa, teenaa tukuiloo te taratara

naatamanaa maa laatou maKkitauia laatou Ju-
das. Teenaa kaamatailoo Judas te tokatoka se ara
kitaakina atu Jesus ki naa tama naa.

Te Kaikai te Pasova
(Mt 26.17-25; Lk 22.7-14; Jn 13.21-30)

12 Tteasomua teKaikai teHaraoa Seehai
Iisraa, teenaa ko te aso naa sukua sipsip te kaikai
tePasovaraa etaa, naadisaipol Jesusraa
nivasiriake peelaa ki]esus, “Koe ehiihai maa
maatou kioo nopenapenamai hakaoti te kaikai
tePasovaraa ihea?”

13 Teenaa heunailoo Jesus tetakarua disaipol
kioo, kataratara ake peenei: “Koorua oo kiloto
Jerusalem, teenaa koorua makittiri tetama
eamo tehuaarani vaiua, aa koorua kuooatu
vaamuri ttamanaa. 14 Itehare tetanatanaa
e hano noururaa, koorua kumee ake Kkite tama
emee tanahare, ‘TeTisaraa evasiri kiiloa ia
itanakina makikai tekaikai tePasova ma
anadisaipol’ 15 Tetanatanaa makihakaariatu
tekina emoemoe elasi etuu kiaruna
iteharenaa. Naamee katoo koorua esseeraa
makitakkoto itekinanaa, teenaa koorua
ku tukutuku mai hakaoti naa kaikai taatou.”

16 Takaruanaa nioo kiloto Jerusalem
nokkite inaatakkotomai naameeraa pee
koi-naatarataraake Jesus; teenaa tukutuku
hakaotiiloo laaua naa mee te kaikai te Pasova.

17 Ttelaasururaa Jesus ma tanatakasinahuru
maa te takarua disaipolraa ku ttae atu

kiteharenaa. 18 Teenaa tesaaita naatamanaa
ninnoho kikkai, Jesus kimee ake peenei, “Nau

kutarataraatu kikootou itetama tokotasi
ikootou, teenei enoho kakai hakapaa ma nau,

ma ki oti kutoomai aia naa hakamau naaJewraa

no tauhia nau.”* _ ) )
19 Anadisaipolnaa nillee hakaoti naamouri

laatou, teenaa tetama matetama Kkihuriatu
novasiri peelaa, “Koe etaratararaa Kkoai?

Konau?” )
20 Jesus kimee ake, “Teenaa  setama

tokotasi 1kootou, aku disaipol, ttama
ma ki ttoko tanaharaoa hakapaa manau kiloto
tepeesininei. 21 Ttamate Henuaraa maki mate
pee ko i-naa tarataraiho te Laupepa Tapu;

tevanaiaa nau _ earohailoo itetama
emee tanavana tipua ki Ttama te Henua!
Etaukarekailoo = maa te tamanaa
nisee haanauria mai!”

Te Kaikai Hakaoti TeAriki

(Mt 26.26-30; Lk 22.14-20; 1 Cor 11.23-25)

22 Saaita laatou ninnoho kikkairaa, Jesus
kitoo teharaoaraa notaku KkiTeAtua, teenaa
ttohiiloo teharaoaraa nokauake Kkilaatou,
kameeake peelaa, “Kootou Kkkai, teenei

ko taku haitino.” )
23 Ala kitoo hoki tekapraa notaku kiTeAtua,

araa kauake hoki kinaatamanaa kaunu
laatou hakkaatoa. 24 Jesus kimeeake, “Teenei

kotakuttoo epesi maa telopo tama; tettoo
teelaa ehakattinoai naapurepure hoou TeAtua

% 14.18 Ps 41.9

etuku maa tessaonei.® 25 Nau ekauatu
te taratara maaoninei, nau ma ki seelavaa
hakaoti teunu te wain nei, kitaeiloo
kitaku saaita ma ki unu te wain hoou
ite Nohorana TeAtua.”

26 Ki otiraa huailoo laatou te mako te lotu toko-
tasi, araa ooiloo kite Mouna naa Oliv.

Jesus etaratara maa Peter makihuu maa ia
seeiloa iaala
(Mt 26.31-35; Lk 22.31-34; Jn 13.36-38)

27 Jesus kimeeake kianadisaipol, “Kootou
hakkaatoa makiffuro katiiake nau pee koi-
naa taratara te Laupepa Tapuraa peelaa: ‘TeAtua
ma ki taia ala te tama e roorosi naa sipsip, teenaa
naasipsipraa makimasseu huri.’¢ 28 Tevanaiaa
takusaaita makimasikemai itemate, nau
ma ki hano ki Galilee imua kootou.”=

29 Peter ki hakaahe ake tana taratara
peelaa, “Niaaina maa naatamanei hakkaatoa
makiffuro iaakoeraa, koe makiseelavaa
te tilake nau!”

30 Teenaa kimeeake Jesus kiPeter, “Nau
kukauatu tetaratara maaoninei: I te saaita
terua naamoa itetahaatanei sekittaniraa, koe
makivana oo saaitailoo etoru maa koe seeiloa
iaanau.”

31 Peter ki hakammaha atu tana reo no mee ake
peelaa, “Niaaina maa nau etaia nomate haka-
paa makoeraa, nau makiseelavaailoo tepesi
se taratara maaku peenaa!”

Teenaa aaraa disaipol hoki ni ppesi
naa taratara laatou peenaa.

% 14.24 Ex 24.8;Jer 31.31-34 % 14.27 Zech 13.7 % 14.28 Mt
28.16

Jesus etaku iloto Gethsemane
(Mt 26.36-46; Lk 22.39-46)

32 Naatamanaa nioo nottaeiloo Kkitekina
ettapa ma ko Gethsemane. Teenaa mee akeiloo
Jesus kianadisaipolnaa, “Kootou nnoho ake
itekinanei kitaku nau KkiTeAtua.” 33 Ala
kitoo Peter, James, aa koJohn kaoo laatou,
teenaa tana manava ni puni hakaoti itana aroha.
34 Ala kimeeake kilaatou, “Nau kamate Kkoi

itearoha etakoto itakumanavanei. Kootou
nnoho karoorosi ite kina nei.”

35 Ala nisare kimua hakamaarie nopesiiloo
nomoe itekerekere kataku kiTeAtua, maa
kimee maa naahaaeo etakkotomairaa elavaa
te hakarakaina aia. 36 Ala nitaku peenei, “Abbal!
Takutamana! Naamee hakkaatoa ehainauhie
iaakoe. Fanaa naammahanei iaanau.
Tevanaiaa koe seetukumai kitakuhiihai, nau
e tuku atu koi kitoo hiihai.”

37 Ala niahe nokite itetakatoru disaipolraa
emmoe mannuu. Teenaa kiffano Ia iPeter, “Si-
mon, koe emoe koi? Eaa? Koe niseelavaailoo
tearaake setamaasaaita?” 3% Jesus kimee ake
kilaatou, “Kootou nnoho karoorosi, aa kootou
kutaku k1 see usuhia kootou nivana e hakallika.
Naa hatumanava kootou emataora, kootouiaa
e tino mmate.”

39 Jesus niahe hoki nohakaahe tanataku
nimee imua. 40 Araa teenaa, ahe atu hoki Jesus
nokite inaammoe anadisaipol; naatamanaa
ni mmate hakaoti inaahii mmoe laatou. Teenaa
laatou niseehai taratara eilloa makikauake
ki Jesus.

4142 Tesaaita Jesus niaheake itettoru
ana saaita no kite ilaatou e mmoeraa,

ala ki mee ake, “Kootou koi mmoeiloo
ka hakamalolloo? Kullavaa peenaa! Massike
ki oo taatou. Kootou mmata, Ttama te Henuaraa
kumee kihookina kinaarima naatama haisara!
Mmata, tetama makihakaarinaake naatama
hakallika raa iaanauraa kutae mai!”

Jesus kutauhia
(Mt 26.47-56; Lk 22.47-53; Jn 18.3-12)

43 Jesus koitarataraareraa, Judas tedisaipol
tokotasi ite taka sinahuru maa ttakarua disaipol
Jesusraa kuttaeake. Aia nihakasuraake ma
naatama teelaa e heunatia ake naa maatua haka-
maatua ma naatisa naaloo, aa ma naatama
hakamaatua naaJew. Naatamanaa e oo ake ka-
too ma naahana laatou. 44 Teenaa Judas ku oti
tetarataraake hakaoti kinaatamanaa peelaa,
“Taku tama e vaisoniraa, teenaa ko ttama kootou

essee. Tauhia tetamanaa aa kuoo makootou.”
45 Judas nitaeatu nohanotonu kiJesus

nomee ake, “Ttisal!” Araa vaisoniatuiloo
kiJesus. 46 Teenaa ooatuiloo naatamaraa
notauhia laatou Jesus. 47 Tetama tokotasi

inaatama e ttuu itekinanaa niffana
tana komu taa tamaraa no tuutia a ia te kautarina
tepoe te Maatua Hakamauraa nomotu hakaoti.

48 Teenaa kimeeake Jesus kinaatamanaa, “Ai

kootou kuoomaiai ma naahana kootounaa
notauhia nau, pee konau setama kailaarao?

49 Te aso “mateaso, nau_ ninoho makootou
kaakonaki tehenua iloto  teHareTapu,

tevanaiaa nau niseetauhia kootou. _Teenei
naataratara te Laupepa Tapuraa ku ttino

maaoni.”#

% 14.49 Lk 19.47; 21.37

50 Teenaa ffuroiloo ana disaipol raa ka tiiake Ia.

ST Tetamataane tokotasi, e tara koi
kitemarotasi, nitaka ma Jesus. Teenaa
naatamaraa nimee makitauhia laatou
te tanatanaa, 52 tevanaiaa  tetanatanaa

nimasike koi noterehua kahano, teenaa
tana maroraa ni mavete ka tiiake.

Jesus e hakatuuria imua te Kansol
(Mt 26.57-68; Lk 22.54-55,63-71; Jn 18.13-14,19-
24)

53 Jesus nitoa naatamanaa Kkitehare
te Maatua Hakamau, tekina naamaatua
hakamaatua, naatama hakamaatua naaJew,
aa ma naatisa naalLooraa ekkutuai. 54 Peter
ilaa nihanatu vaamuri, tevanaiaa aia
nisee hakataupiriatu. Aia nihano nouruatu
kiloto tekina enohonoho itemataahare
te Maatua Hakamaunaa, nonoho manaatama
e roorosi te hare naa kahaka mahana
tanahaitino ite ahi. 55 Naamaatua hakamaatua
ma naatama katoo iteKansolnaa nisessee
nivana e ssara ki hakapperu atu ki Jesus, kilavaa
tetala laatou Jesus kimate. Tevanaiaa laatou
nisee haisara niilloa. 56 Etammaki naatama
nioo ake nomee naataratara hakalellesi laatou
maa nivanahakallika Jesus nimee, araanei

naatamanaa nisee taratara kite taratara
tokotasi; te tama koi e kee ana taratara.

57 Teenaa massikeiloo aaraatama no ppesi
naataratara hakalellesi laatou peelaa:
58 “Maatou nillono ittamanaae-taratara maa,
‘Nau makiseua anau teHareTapu teenei
nihakatuuria naatama temaaramanei, aa
imuri naaaso etoru, nau makihakatuu telaa
HareTapu teelaa naatama temaaramanei

ma ki see kkapa no penapena.’ ”# 59 Aa
naatamanaa etaratarailoo peenaaraa,
naataratara laatounaa see oo hakapaa.

60 Araa teenaa, masikeiloo teMaatua
Hakamauraa imua naatamanaa hakkaatoa
novasiriake kiJesus, “Koe seehai taratara
inaataratara naa tamanei e mee iaakoe?”

61 Jesus nituu seemuukoi, seehai taratara
ni hakaahe ake. Teenaa kivasiriake hoki
te Maatua Hakamau, “Eaa? Koenaa
ko te Mesaea, te Tama TeAtua Taukareka?”

62 Teenaa kimeeake Jesus, “Uee, teenei nau.
Kootou hakkaatoa makikkite Ttama te Henua
enoho ite vasi hakamaatau TeAtua ka au iaruna
naaaoaraa itelani!” =

63 Te Maatua Hakamau raa ni huri no ssae lokoi
tana kkahu ka mee peelaa, “Taatou ku see toomai

hoki nitama kikaumai nitaratara maa laatou!
64 Kootou kuoti tellono inaataratara ttamanei
maa ia koTeAtua. ~ Kootou emannatu maa
ttama nei ki haia peehea?”*

Teenaa naatamanaa hakkaatoa nitukuatu
maa Jesus esara; aia etau kitaia kimate.

65 Aaraa tama ilaatou ni kaamata te sasaavarea
laatou  Jesus ka saisaitia ana karamata
kitemaroraa kapatupatua laatou tana pisouru,
kameeake peelaa, “Hakaarimai, koai ttama
epatu iaakoe?” Teenaa ooatuiloo naaroorosi

naatama hakamaatuanaa notaakina nosarua
tana haitino.

__ Peter etaratara hakaseesee maa ia seeiloa
1Jesus
(Mt 26.69-75; Lk 22.56-62; Jn 18.15-18,25-27)

% 14.58 Jn 2.19 ¥ 14.62 Dan 7.13 < 14.64 Lev 24.16

66 Ite saaitanaaraa, Peter enoho
itemataahare ihaho, teenaa hanakeiloo te ffine
tokotasi inaahaahine eheheuna iteMaatua
Hakamauraa 67 no kite iloo i Peter e hakamahana
tana haitino itevasi teahi. Teenaa Kkittoka
hakaraaoi te ffine naa ki Peter no mee ake peelaa
kiaaia, “Koe hoki se tama e taka maJesus, te tama
iNazareth.”

68 Tevanaiaa Peter nihuu, kamee ake peelaa,
“Nau seeiloa maa koe etaratara iteaa.” Teenaa
hanoiloo Peter notuu ite kina te tootoka.

69 Tesaaita teffinenaa nittokaatu noKkite
iaaia etuumairaa, aia kihuri nomeeake
kinaatama ettuu itekina, “Ttamanei setama

inaatamanaa!” 70 Tevanaiaa Peter nihuu hoki
maa ia seeiloa.

Seerooroa koiraa, naatama e ttuu ite kina naa
kuffuriatu katoo nomeeatu kiaaia, “Koe
seelavaa te huu maa koe seehai inaatamanaa;
maatou eilloa maa koe setama i Galilee.”

71 Teenaa kimeeake Peter kilaatou, “Nau
etarataraatu maaoniiloo! Kimee maa
nau seetaratara maaoni, TeAtua Kkipesimai
ana haaeoraa kiaanau. Nau seeiloa itetama
e taratara kootounaa!”

72 Saaitanaalokoiraa, terua naamoaraa
ku ttani. Teenaa maanatuakeiloo Peter
kinaataratara Jesus nimeeake kiaaia imua:
“Saaita terua naamoaraa sekittaniraa, koe

makitaratara oosaaitailoo etoru maa koe
seeiloa iaanau.”

15

Jesus kutoa kimua Pilate
(Mt 27.1-2,11-14; Lk 23.1-5; Jn 18.28-38)

_1 Ite tahaataraa, naa maatua hakamaatuaraa
nihakavave no hakakkutu ake naatama
hakamaatua naaJew, naatisa naaloo, aa

ma naatama katoo teKansolraa notaratara
inaavana laatou kimee. Teenaa saitiailoo
laatou naarima Jesus kataakina kiPilate.

2 Teenaa vasiriakeiloo Pilate peenei KiJesus,
“Koe naa ko te tuku naa Jew?”

Jesus ki hakaahe ake, “Teenaa koe
emee mainaa.”

3 Naamaatua hakamaatuaraa nihaiake
kiPilate maa Jesus nimee telopo sarailoo.

4 Teenaa kivasiriake hoki Pilate peelaa ki Jesus,

“Koe elono inaataratara naatamanaa emee
iaakoe? Eaa? Koe seehal taratara emee
inaataratara naatamanaa?”

5 Jesus nituu seemuukoi, seehai taratara
e hakaahe ake, teenaa ki oho ai Pilate.

Jesus kutukua ki mate
(Mt 27.15-26; Lk 23.13-25; Jn 18.39—19.16)

6 Inaasetau hakkaatoa, itessao teKaikai
tePasovaraa, Pilate maraa effana sekarapusi
tokotasi, se tama naa Jewraa e fiffai ma ki hanaa.
7 Saaitanaaraa teelaa setama, tanainoa
koBarabas, emoe iloto teharekarapusi ma

naatama teelaa nitaa naatamalaatou no mmate
itesaaita laatou ni hetaa ma tekaaman
Rome iJerusalem. @& Saaita tekanohenuanaa

nikkutu ake kivanaake laatou kiPilate kifanaa
te karapusi laatou e fiffairaa, 9 Pilate ki vasiri ake

kilaatou, “Kootou efiffai kihanaa nau tetuku
naajJew?” 10 Pilate niiloa maa Jesus nitoo ake

naamaatua hakamaatuaraa kiaaia ilaatou
emanavahaaeo iJesus.

11 Tevanaiaa naamaatua hakamaatuaraa
niusuhia laatou naa tama raa ki mee ake ki Pilate
kihanaa Barabas nokauake kilaatou. 12 Teenaa
kivasiriake hoki Pilate ki naatamanaa, “Kootou
efiffai maa tetama etaapaa kootou ma setuku
naaJewnei ki haia anau peehea?”

13 Naa tama naa kivaro atu, “Tuukia ttama naa
ki te kros!”

14 Ppilate kivasiriake hoki, “Aiaa? Teenei
sessara peehea ttama nei ni mee?”

Naatamanaa kivaroake maarooiaa, “Tuukia
te tama naa kite kros!”

15 Pilate nihiihai maa tekanohenuaraa
kifiaffia, teenaa hanaailooia Barabas no kauatu
kilaatou. Kiotiraa vanaakeiloo ki ana soldiaraa
kisarua Jesus aa kutoa no tuukia ki te kros.

Naa soldiaraa etautaussua ijJesus
(Mt 27.27-31; Jn 19.2-3)
16 Naasoldia Pilateraa nitaakina laatou
Jesus kitekina iloto tehare Pilate, ettapa ma
ko ‘te Pretorium’, noaruake aaraasoldiaraa

hakkaatoa. 17 Teenaa hakaoatuiloo tekkahu
emmeapoouriraa kiJesus, kapena laatou hau

kitelaakautuituiraa nohakao Kkitanapisouru.

18 Teenaa kaamatailoo naasoldia naa
tetautausuaina laatou Jesus peelaa, “TeTuku
naajew!” 19 Kiotiraa naatamanaa ku ffuriatu
nosarua laatou tanapisouru kitelaakau
kasasaavare atu kiaala, aa naatamanaa nittuu
hoki kinaa turi laatou ka hakamaruu atu kiaaIa.
20 Tesaaita naatamanaa nioti tetautausuaria
laatou Jesusraa, uiailoo laatou te kahu emmea

poouriraa nohakaoatu hoki anakkahuraa

kiaaja. Araa taakinailoo laatou kitoa no tuukia
kite kros.



MARK 15:21 Ixxxiv MARK 15:30

Jesus kutuukia kite kros
(Mt 27.32-44; Lk 23.26-43; Jn 19.17-27)

21 Tteararaa, naatama nittiri tetanata
haka Sairin, tana inoa ko Simon, e.hanake ki lo'go
Jerusalem. Naasoldiaraa niffuriatu notauhia

laatou tetanatanaa novanaake kissau tekros
Jesus. Simonnaa kotetamana Alexander

maRufus.» 22 Teenaa toailoo laatou Jesus
kitekina etaapaa ma ko Golgota, emee maa,
‘Te Kina te Ivi Pisouru Tama’. 23 Ite kinanaaraa,

naasoldiaraa nimee makikauatu tewain
e hakauru ma te marasini ettapa ma se ‘myrrh’,

araanei Jesus niseeunumia aia. 24 Araa teenaa,
tuukiailoo laatou Jesus kitekros, kamee laatou

taffao kinaatamaahaturaa kivaaea laatou
anahekau nihakao.* 25 Temeeraa kutae
kitessivo itetapataiao, saaita Jesus nituukia

laatou kitekros. 26 Temee naatamanaa essii
ki hakaari te sara Jesus naa e ssii peenei, “Te Tuku

naajJew”. 27 Naatamanaa nituukia hoki laatou
tetakarua hakallika hakapaa ma]Jesus; ttama

itevasi hakamaatau aa telaatama itevasi
hakamaavii. 28 [Teenei Kkittino tetaratara
te Laupepa Tapu e mee maa, “Aia nitaia hakapaa

ma naatama e hakallika.”]*

29 Naatama ellaka vaararoraa, niruuruu
naapisouru laatou kataratara hakallika peenei
kiJesus: “Eaa? Teenei ttama emee makiseua
aia teHareTapuraa aa kuhakatuu hoki iloto
naaaso etoru?* 30 Sepumai kilaro itekrosnaa
soko kkoe no hakasao iaakoe!”

% 15.21 Rom 16.13 * 15.24 Ps 22.18 % 15.28 Is 53.12
% 15.29 Ps 22.7; 109.25; Mk 14.58; Jn 2.19

31 Naamaatua hakamaatuaraa ma naatisa
naalLooraa hoki nikkata seemuu 1iJesus,

kataratara sokolaatou peelaa, “Aia nihakassao
aaraatama, aia iaa seelavaa te hakasao tanatino
sokoia! 32 Tiiake kimmata taatou te Mesaea,
tetuku Israel, esepumai itesaaitanei itekros,

aa taatou kuilloamaaoni maa ia ko te Mesaea!”
Takarua hoki nituukia hakapaa ma Jesusraa

ni ffuri atu hoki no taratara hakallika ki Jesus.

Te mate Jesus
(Mt 27.45-56; Lk 23.44-49; Jn 19.28-30)

33 Jtelaaraatea™, tehenuanaa nituu poouri

hakkaatoa notaeiloo kitettoru itelaasuru.
34 Ttettoru telaasurunaaraa, Jesus nikappisi
anavaro, katani peelaa, “Eloi, Eloi, lema
sabaktani?” teenaa kotetaratara naajJew emee
maa, “TakuAtua, TakuAtua, Anau etiiake
koeraa koteaa?” =

. Emee aaraatama itekinanaa nillono
iaala kataratara peelaa, “Hakannoo, Ttamaraa

ekannaa iElijah!” 36 Teenaa tere akeiloo te tama
tokotasi ilaatou nohakapara tetapaamaroraa

kitewainraa kasaisaiiloo kitemata telaakau.
Teenaa usu atuiloo kinaamaaisu Jesus,

kameeake peelaa, “Ttari kimmata taatou
ma ki mee ma Elijah e au notukuamai ttama nei
kilaro te kros!” #

37 Jesus ni kappisi ana varo no mate iloo.

38 Temaro etautau iloto teHareTapuraa
nisaaea 1ilotottonu, ekaamatamali iaruna
no hakasopo kilaro. * 39 Te hakamau naasoldia

* 15.33 telaaraatea: teenaa te saaita te peeloo tekkai % 15.34
Ps22.1 % 15.36 Ps 69.21 < 15.38 Ex 26.31-33

nituu imua te kros noKkite ite mate ana Jesusraa,
nimee tanataratara peelaa, “Ttamanei maaoni

ko te Tama TeAtua.”

Emee aaraa haahine itekinanaa
nittuuake hakammao Kkattoka. Effai iloto
naa haahine naaraa, teelaa ko Mary Magdalene,

Mary tetinna James, tetamataane, laaua
ma Joseph, aa koSalome.* 41 Naahaahine nei
ni ttaka maiiloo ma]Jesus katokonakiatu kiaala

itanasaaita ninoho iGalilee. = Tekinanaa
etammaki hoki aaraahaahine nioomai laatou
ma Jesus iJerusalem.

Jesus kutanumia
(Mt 27.57-61; Lk 23.50-56; Jn 19.38-42)

42-43  Jtelaasururaa Joseph, te tama
iArimatiaraa, Kkutaeake. Joseph setama
hakamaatuailoo iloto te Kansol, aa

alanaa enoho peenaa kattari kitaemai
te Nohorana TeAtua. Teenei koteaso naajJew
maraa epenapena hakaoti naakaikai te Sabat,
iteaa, tessoa teasoraa teenaa koteSabat.
Teenaa Joseph nihano seeppore notuu imua
Pilate no kainnoo ake kikauake te haitino Jesus.

44 Pilate nitekiiloo itanasaaita nilono _maa
Jesus ku oti temate. Teenaa kannaatia akeilooia

tehakamau naasoldiaraa novasiria kimee
maa Jesus kuoti temate maaoni. 45 Tesaaita

Pilate ku oti telono inaa taratara ake te hakamau
naasoldiaraa, vanaakeiloo kiJoseph kihano

no too te haitino Jesus. 46 Teenaa hanoiloo Joseph
notaavi te maro e makkini, araa tukuaihoiloo ia
tehaitino Jesus kilaro nomiinia kitemaronaa.
Kiotiraa saauailoo ia nohakamoeria kiloto

% 15.40 Lk 8.2-3

tetaaruma ehakahotu itevasi temounahatu.

Araa hakatipe akeiloo tehui tehaturaa no ppui
itemata tetaarumanaa. 47 Mary Magdalene
laaua maMary, tetinna Josephraa, nittuu
ka kkite ite kina te haitino Jesus e hakamoeria.

16

Jesus ku hakamasikeria i te mate
(Mt 28.1-8; Lk 24.1-12; Jn 20.1-10)

1 Tesaaita teSabatnaa nilakaraa, Mary
Magdalene, Mary tetinna James, aa ko Salome
nioo notaavi naakaakaamannoniraa kioo
laatou no aamosia te haitino Jesus. 21te tapataiao
poniponi lokoi te Hakamarolloo naaraa,
naahaahinenaa nimassike kaoo kitekava.

3-4 Saaita naahaahinenaa nisassareatu iloto
teararaa, laatou nitaratara kahakatonutonu
peelaa, “Koai tetama makihakatiperia aia
tehatu eppui temata tetaarumaraa hakavasi
kiuruatu taatou?” Tehatu eppui itemata
tetaarumanaa elasiiloo. Naa haahine naa
nittokaatu nokKkiteiloo itehatunaa kuoti
te hakatiperia hakavasi. > Teenaa uruatuiloo
laatou kiloto no kkite inaanohomai
te tama taane itevasihakamaatau laatou,
e hakao kite kkahu e makkini. Naahaahine naa
nilleeiloo naa mouri laatou.

6 Teenaa kimeeake tetanatanaa kilaatou,
“Kootou seellee naamouri kootou. Nau eiloa
maa kootou essee iJesus, ttama iNazareth, tee-
laa nituukia kitekros nomate. Ttamanaa seai
itekinanei, ttamanaa kuoti tehakamasikeria
no ora. Ttoka, teenei tekina tanahaitino
ni hakamoeria naatama. 7 Kootou oo nokauake

tetarataranei kiPeter ma aaraadisaipol Je-
sus: ‘Jesus ehano imua kootou kiGalilee.
Kootou ma ki kkite iaala ite kinanaa, peelaa koi
ma ko Ia nimee atu ki kootou.” 7%

8 Teenaa uruiloo naa haahine naa
kihaho noffuro hakattaha itetaarumanaa,
ilaatou ni poreppore inaamattakulaatou.

Naa haahine naa niseaiiloo kitaratara ake
kisetama, ite aa ilaatou ni mattaku.

Jesus ku hakasura ake ki Mary Magdalene
(Mt 28.9-10; Jn 20.11-18)

[ 9 Imuri temasikemaiana Jesus itemate
itetahaata te Hakamarollooraa, ala
nihakasuraimua kiMary Magdalene, teffine
nihanaa Ia naatippua ehitu. 10 Teffinenaa

nihano notarataraakeiloo kinaatama nittaka
ma ]esus teenaa naatamanaa ninnoho tanittani

kappari; 11 aa tesaaita naatamanaa nillono
inaatarataraake Mary maa Jesus eora,
aa maa ia nikite iaalaraa, naatamanaa
nisee hithakannoo atu kiaaia.

Jesus e hakasura ake kite takarua disaipol
(Lk 24.13-35)

12 Imurikoiraa Jesus nihakasurasara hoki
kitelaa takarua disaipol, ite saaita te takarua naa
nisassare kaoo kitelaahenua. 13 Te takaruanaa
niahe kiJerusalem no taratara akeiloo
kiaaraatama laatou, tevanaiaa naatamanaa
ni see hii hakannoo kilaaua hoki.

% 16.7 Mt 26.32; MKk 14.28

Jesus e hakasuraake Kkitetakasinahuru maa
te tama tokotasi i ana disaipol

(Mt 28.16-20; Lk 24.36-49; Jn 20.19-23; Acts 1.6-
8)

14 Kimuriraa Jesus nihakasura
kitanatakasinahuru maa tetama tokotasi
ianadisaipol, itesaaita naatamanaa ennoho
kakkai. Ala nihuriatu nonutua naatamanaa
ilaatou nisee hakataakoto tonu kiaa Ia aa ilaatou
nisee hii hakannooiloo ki naatama nikkite maa
Ia kuora. 15 Ala kimeeake kinaatamanaa,
“Kootou oo kinaahenua hakkaatoa nohakaea
teLono Taukarekaraa kinaatama hakkaatoa
iloto temaaramanei.” 16 Ttama peehea
e hakannoo kiaa nau ka too te hakaukau tapuraa,
ttama naa ma ki hakasaoria; aa ttama
see hakannoo kiaanauraaiaa, ttamanaa
makimate ma anasara. 17 Naatama
elotumaaoni iaanauraa ma ki kauake naamahi
laatou kilavaa tehakassura naamahi TeAtua:
naatamanaa makihanaa laatou naatippuaraa
iloto takuinoa; naatamanaa makitaratara
kinaataratara ekkee; 18 aa Kkimee maa
naatamanaa etaaohi naakata, aa seai maa
eunumia laatou naa pakava, teenaa see haivana
hakallika makissura ilaatou. Naatamanaa
makihakapiri naarima laatou kiaruna
naatama emmaki, aa naatama emmakinaa
ma ki malolloo.”

Jesus kutoa kite lani
(Lk 24.50-53; Acts 1.9-11)
19 Saaita TeAriki Jesus nioti tetaratara ma
naatamanaaraa, ala nitoa kiteLani nonoho

% 16.15 Acts 1.8

itevasi hakamaatau TeAtua.* 20 Naa disaipolraa
nioo nohakaea te Lono Taukarekaraa inaakina
hakkaatoa, aa TeAriki niheheuna ma laatou
no hakattino tanatarataranaa kinaamahi TeA-
tua teelaa e hakassuratia naa tamanaa.]

% 16.19 Acts 1.9-11

